
Deklaratë e rëndësishme

Projekti “Mbështetje për Përfshirjen Sociale të Komuniteteve Rome dhe Egjiptiane” është një projekt 
i financuar nga Bashkimi Evropian. Përfituesit e drejtpërdrejtë të projektit janë komunitetet rome dhe 
egjiptiane që jetojnë në qarqet e Korçës, Vlorës dhe Beratit. Ky projekt është zbatuar nga Zyra e Programit 
të Kombeve të Bashkuara për Zhvillim (PNUD) në Shqipëri në partneritet me Ministrinë e Mirëqenies 
Sociale dhe Rinisë. Pikëpamjet dhe komentet në këtë raport jo domosdoshmërish pasqyrojnë pikëpamjet e 
institucioneve të lartpërmendura.

PËRMBLEDHJE EKZEKUTIVE

Objektivi kryesor i projektit “Mbështetje për përfshirjen sociale të komuniteteve rome dhe egjiptiane” (SSIREC) 

ka qenë që të kontribuonte në fuqizimin social dhe ekonomik të romëve dhe egjiptianëve në Shqipëri dhe 

të përmirësonte përfshirjen sociale duke u përqendruar në qarqet e Beratit, të Korçës dhe të Vlorës. Projekti 

mbështetej në një qasje multisektoriale dhe vetëfuqizimi dhe përmbante pesë komponentët e mëposhtëm: 

(1) planifikimi lokal me pjesëmarrje dhe zbatimi i projekteve për përmirësimin e komunitetit (PPK); (2) ngritja 

e kapaciteteve për organizatat e shoqërisë civile për romët dhe egjiptianët (OSHC); (3) nxitja e mundësisë 

së punësimit dhe gjenerimi i të ardhurave në komunitetet rome dhe egjiptiane; (4) ndihma për zbatimin dhe 

monitorimin e politikave për përfshirjen sociale që kanë në fokus komunitetet rome dhe egjiptiane; (5) advokimi 

për respekt dhe vlerësim më të madh për diversitetin kulturor. Përfitues të veprimit ishin të rinjtë romë dhe 

egjiptianë, organizatat e shoqërisë civile, punëkërkuesit, artizanët dhe sipërmarrësit e mundshëm. MMSR-ja 

dhe autoritetet lokale në të tria qarqet kanë luajtur një rol kyç në zbatimin e veprimtarive specifike të projektit 

dhe kanë qenë që të gjitha të përfaqësuara në Komitetin e Menaxhimit të Projektit. Rreth 2500 familje rome 

dhe egjiptiane (më shumë se 1000 në Korçë; rreth 600 në Vlorë dhe afërsisht 900 në Berat) me rreth 10 000 

persona kanë përfituar drejtpërdrejt nga ndërhyrjet e projektit në këto tre qarqe.

Zbatimi i veprimit filloi në korrik 2012 dhe projekti përfundoi në qershor 2015. Pavarësisht ngadalësimit të 

proceseve në administratën publike për shkak të zgjedhjeve parlamentare në qershor të vitit 2013, projekti 

ka ecur mirë, në veçanti në caktimin e përparësive dhe zbatimin e dhjetë ndërhyrjeve në infrastrukturë, në 

ofrimin e trajnimeve dhe granteve të vogla për 15 organizata të shoqërisë civile rome dhe egjiptiane (OSHC), 

rritjen e punësimit, si dhe të aftësive dhe mundësive sipërmarrëse për më shumë se 300 romë dhe egjiptianë, 

si dhe në krijimin e një klime vlerësimi për diversitetin kulturor ndërkohë që advokonte për përfshirje më të 

lartë sociale në të tria qarqet.

Projekti është zbatuar brenda një periudhe kur qeveria shqiptare ishte e angazhuar në nismën ndërkombëtare 

të Dekadës së Përfshirjes së Romëve dhe më pas në kuadrin e Bashkimit evropian për integrimin e romëve. 

Organizatat e shoqërisë civile i kanë dhënë një shtytje autoriteteve vendore dhe kombëtare për t’i harmonizuar 

veprimet e tyre me rekomandimet e Raporteve të Progresit të Komisionit Evropian për Shqipërinë. Në të 

njëjtën kohë, rritja e komunikimit midis ministrive të linjës dhe ndërmjet Drejtorisë së Përfshirjes Sociale në 

MMSR dhe këshillave të qarqeve, dhe në veçanti me bashkitë dhe komunat në të tria qarqet, pati si rezultat 

një angazhim më të madh në nivele të ndryshme (në nivel lokal, rajonal dhe kombëtar) për zbatimin e masave 

që synonin përfshirjen sociale të komuniteteve rome dhe egjiptiane. Të gjitha këto zhvillime kanë ndikuar 

pozitivisht në zbatimin e veprimtarive të projektit. Në nivel lokal, projekti gjeti sinergji me ndërhyrje të tjera të 

vogla me orientim lokal, të zbatuara nga organizatat lokale të shoqërisë civile, dhe partneriteti me agjencitë 

e specializuara lokale ishte një tjetër faktor mundësues për punën e projektit lidhur me pjesëmarrjen dhe 

fuqizimin e komunitetit. Në këmbim, projekti ka shërbyer si katalizator i nismave të ndryshme lokale dhe 

rajonale për zhvillim, dhe si rezultat, edhe si terren për komunitetin ndërkombëtar që të drejtonte më mirë 

mbështetjen e tij në trajtimin e përfshirjes së këtyre grupeve të margjinalizuara dhe të nënpërfaqësuara.

Më 12 qershor 2015 u organizua një aktivitet për mbylljen e projektit. Duke u fokusuar te “Rritja e Përfshirjes 

Sociale e Komuniteteve Rome dhe Egjiptiane” ky aktivitet mblodhi së bashku përfituesit, zyrtarë të qeverisjes 

vendore dhe qendrore, partnerë të projektit dhe organizata të tjera që ushtrojnë veprimtarinë në Shqipëri. 

Gjatë këtij aktiviteti u prezantua një shqyrtim kritik i praktikave efikase të përdorura nga projekti, u diskutua 

për qëndrueshmërinë e përfitimeve nga projekti dhe ai shërbeu për të ofruar një udhëzues të dobishëm për 

ndërhyrjet e ardhshme për përfshirjen sociale. Është përgatitur gjithashtu edhe një broshurë, ku nxirren në 

pah të gjitha arritjet e projektit. Vlerësimi i projektit u krye gjatë periudhës qershor-korrik 2015. Ai përfshiu 

vizita në terren, intervista dhe grupe fokusi me përfitues, homologë të qeverisjes vendore dhe qendrore dhe 

organizata të shoqërisë civile rome dhe egjiptiane, si dhe të atyre jo rome dhe jo egjiptiane. Grupi i vlerësimit i 

përbërë nga vlerësues ndërkombëtarë dhe vendas analizoi rëndësinë e ndërhyrjeve, efikasitetin, ndikimin dhe 

qëndrueshmërinë e tyre.

Arritjet kryesore:

• Rritja e qytetarisë aktive ndërmjet komuniteteve rome dhe egjiptiane, dhe forcimi i kapaciteteve  

 të autoriteteve vendore për planifikimin me pjesëmarrje çoi në një përcaktim prioritetesh në mënyrë  

 gjithëpërfshirëse dhe në shpërndarje të investimeve në infrastrukturë në zonat e banuara nga të dyja  

 komunitetet.

U përgatitën tre profile qarku për Korçën, Vlorën dhe Beratin që përmbanin të dhëna për numrin e popullsisë 

rome dhe egjiptiane, sfidat dhe potencialet e tyre, me qëllim që të udhëzonin punën e projektit dhe të cilat 

shërbyen si bazë referimi për ndërhyrje të tjera. U mobilizuar dhjetë forume të këshillimit të komuniteteve 

rome dhe egjiptiane (FKK) (4 në Korçë, 4 në Berat dhe 2 në Vlorë), për të zbatuar 78 nisma në formën e 

aktiviteteve për mobilizimin e komunitetit, vetëndihmën dhe të aktiviteteve informuese në të tria qarqet. Këto 

forume ishin të rëndësishme për hartimin e planeve të zhvillimit të komuniteteve rome dhe egjiptiane (PZHK) 

në të tria qarqet e projektit. Projekti u përqendrua në fuqizimin e kapaciteteve institucionale të organizatave 

lokale të shoqërisë civile rome dhe egjiptiane duke synuar që këto të mobilizonin Forumet e Këshillimit të 

Komunitetit për të garantuar një bashkëpunim të vazhdueshëm ndërmjet komuniteteve rome dhe egjiptiane 

dhe autoriteteve vendore përkatëse. Katër njësi të qeverisjes vendore (bashkia Korçë, komuna Buçimas, 

komuna Novoselë dhe bashkia Berat) hartuan katër Plane për Zhvillimin e Komunitetit që kishin si fokus të 

tyre komunitetet rome dhe egjiptiane. U mendua që edhe për planet për periudhën 2015-2020 të përdorej 

qasja me pjesëmarrje, dhe ekspertët nga komunitetet rome dhe egjiptiane ishin pjesë aktive e grupeve 

të punës. U përfunduan dhjetë ndërhyrje në infrastrukturë në të tria qarqet (d.m.th. ndërtimi i kopshteve, 

qendrave shëndetësore, rrugëve, terreneve sportive dhe qendrave komunitare ndërkulturore) në lagjet rome 

dhe egjiptiane ose në zona lehtësisht të aksesueshme prej tyre. Është përgatitur një paketë informuese që 

përmban kriteret dhe procedurat për të pasur akses në shërbimet sociale/publike kryesore, për t’i ndihmuar 

individët romë dhe egjiptianë që të kenë akses në të drejtat e tyre civile në fushat e regjistrimit civil, mbrojtjes 

sociale, arsimit, punësimit dhe arsimit dhe formimit profesional, strehimit social, ndihmës juridike dhe kujdesit 

shëndetësor. Paketa informuese u prezantua nëpërmjet gjashtë seminareve ku morën pjesë përfaqësues të 

qeverisë vendore dhe qendrore dhe anëtarë të organizatave të shoqërisë civile. Këto seminare të organizuara 

përkatësisht në Korçë (28-29 prill 2015), Berat (7-8 maj 2015) dhe Vlorë (11-12 maj 2015), prezantuan paketat 

dhe u mundësuan pjesëmarrësve në projekt që t’i shfrytëzonin ato. Në këto seminare u dhanë udhëzime për 

qeverisjen vendore lidhur me planifikimin dhe funksionimin e punës në qendrat komunitare ndërkulturore të 

krijuara rishtazi.

• Organizatat lokale të shoqërisë civile dhe organizatat rome fuqizuan kapacitetet e tyre institucionale  

 dhe u bënë partner i besueshëm në luftën kundër diskriminimit dhe për t’i dhënë një shtysë përfshirjes  

 sociale të romëve dhe egjiptianëve në nivel lokal dhe qendror.

Një vlerësim i kapaciteteve dhe i nevojave për trajnim i organizatave të shoqërisë civile rome dhe egjiptiane 

(OSHC) nxori në pah sfidat dhe potencialet e këtyre OSHC-ve. Ai tërhoqi vëmendjen drejt fuqizimit institucional 

të OSHC-ve rome dhe egjiptiane, duke i kthyer ato në një faktor të rëndësishëm në axhendën e vendit për 

përfshirjen sociale. Anëtarëve të organizatave lokale të shoqërisë civile rome dhe egjiptiane u është ofruar një 

program formimi dhe trajnimi gjithëpërfshirës në 12 fushat përkatëse të të nxënit, duke rezultuar në fuqizimin 

e punës së tyre për praktikat e mbrojtjes, të mbledhjes së fondeve dhe të menaxhimit. Një paketë e ndërtuar 

si ftesë për propozime që përmbante udhëzime për aplikim dhe modele të ndryshme ka shërbyer për të 

ftuar OSHC-të rome dhe egjiptiane që të bëheshin pjesë e financimeve në vitin 2013 dhe 2014. Pas një 

shqyrtimi të kujdesshëm të një sërë aplikimesh të marra, SSIREC-ja ofroi mbështetje për 15 propozime të 

paraqitura nga OSHC-të rome dhe egjiptiane dhe për 3 propozime të përbashkëta të zhvilluara nga OSHC-

të rome dhe egjiptiane dhe OJQ-të jo rome dhe jo egjiptiane. Ndërkohë që kostoja e çdo propozimi ishte 

rreth 10 000 euro, projektet rezultuan se ishin transformues si për organizatat pjesëmarrëse, ashtu edhe për 

romët dhe egjiptianët që përfituan në qarqet e Korçës, Beratit dhe Vlorës. OSHC-të rome dhe egjiptiane iu 

përgjigjën nevojave të komunitetit dhe u shndërruan në faktorë të rëndësishëm në përcaktimin e axhendave 

për zhvillimin lokal.

• Familjet rome dhe egjiptiane ia dolën të diversifikonin burimet e tyre të të ardhurave nëpërmjet nisjes  

 së re të vetëpunësimit dhe nismave novatore për gjenerimin e të ardhurave.

Projekti SSIREC ka mbështetur një vlerësim për punësimin, sfidat dhe mundësitë për të trajnuarit, artizanët 

dhe sipërmarrësit potencialë romë dhe egjiptianë. Raporti i vlerësimit doli me një paketë rekomandimesh, e 

cila shërbeu si udhëzues për masat për këtë komponent të projektit. U ngrit një bazë të dhënash me ofruesit 

rajonalë të formimit profesional dhe mikro-kredive dhe kjo u vu në dispozicion të familjeve rome dhe egjiptiane 

të interesuara në të tria qarqet. Projekti financoi zhvillimin, dizajnin dhe printimin e një manuali me titull “100 

ide inovative për vetëpunësimin”. Ky manual përmbante ide praktike dhe të thjeshta që identifikonin çfarë 

duhej bërë, udhëzime për nisjen e veprimtarive të vogla që gjeneronin të ardhura dhe udhëzime për përgatitjen 

e planeve të biznesit. Këto kanë nxitur pjesëmarrësit romë dhe egjiptianë të projektit që të gjenin ide krijuese 

për gjenerimin e të ardhurave, si p.sh. larje makinash, DJ dhe prodhim muzike, tregtim ambulant, tatuazhe, 

bujqësi etj., ndërkohë që u ka mundësuar punëkërkuesve që të gjejnë qasje të ndryshme për të hyrë në 

tregun lokal të punës. Në përgjigje të gjetjeve të vlerësimit, projekti SSIREC organizoi kurse profesionale për 

profesione tradicionale, si parukeri, estetistë, kuzhinierë, mekanikë, berberë, saldatorë dhe rrobaqepës dhe 

në fusha të reja novatore, si operator kamerash, montazhier videosh, reporter lajmesh etj. 341 individë romë 

dhe egjiptianë në të tre qarqet përfituan kurse profesionale, formim në vendin e punës dhe mbështetje për 

sipërmarrësit. Përveç formimit profesional, pjesëmarrësve në projekt u është ofruar trajnim dhe udhëzime që i 

kanë ndihmuar t’i përqendrojnë përpjekjet e tyre në pikat e forta, të cilat mund të përdoreshin për të gjeneruar 

të ardhura. Shumë nga pjesëmarrësit u përqendruan në fusha të tilla si kultivimi i bimëve mjekësore, larje 

makinash, tregti të vogla, riciklim dhe transport, interpretim dhe prodhim i muzikës, blegtori etj. Më shumë se 

50 artizanë romë dhe egjiptianë nga të tria qarqet morën mbështetje me aftësi për projektimin dhe tregtimin e 

produkteve nëpërmjet pjesëmarrjes në trajnime dhe panaire për artizanët.

• Politikat për përfshirjen sociale të romëve dhe egjiptianë në Shqipëri u harmonizuan me praktikat  

 e suksesshme rajonale, duke pasqyruar marrjen në konsideratë të nevojave lokale dhe të potencialeve,  

 ndërkohë që zhvillohen dhe institucionalizohen mjetet efektive për zbatimin me sukses dhe për  

 monitorimin e tyre.

MMSR-së i është ofruar asistencë për të harmonizuar politikat vendore në përfshirjen sociale të romëve me 

platformën e BE-së 2020 për integrimin e romëve duke siguruar një pjesëmarrje të informuar të organizatave 

të shoqërisë civile rome dhe egjiptiane. U organizua një proces me pjesëmarrje për finalizimin e Planit të 

Veprimit për Integrimin e Romëve dhe Egjiptianëve 2020, ku morën pjesë shoqëria civile, autoritetet vendore 

edhe ministritë e linjës. Projekti ka përfshirë një grup ekspertësh ndërkombëtarë dhe vendas, së bashku me 

dy profesionistë të rinj romë dhe egjiptianë. Drafti është finalizuar dhe pritet që të miratohet nga Këshilli i 

Ministrave brenda vitit 2015. Janë ofruar 16 seanca trajnimi dhe formimi në vendin e punës për 112 nëpunës 

të qeverisjes vendore dhe qendrore për sistemin e monitorimit dhe të raportimit të bazuar në rrjet (RomAlb). Ky 

sistem mbështet Planin e ri të Veprimit për Integrimin e Romëve dhe Egjiptianëve 2015-2020 dhe shërben për 

të matur ecurinë e tij. Sistemi është një pjesë përbërëse e Dokumentit të Politikave Kombëtare për Përfshirjen 

Sociale.

• Institucionet për të drejtat e njeriut (Avokati i Popullit dhe Komisioneri për Mbrojtjen nga Diskriminimi)  

 rritën shtrirjen dhe ekspertizën e tyre për t’iu përgjigjur shkeljeve të të drejtave të komuniteteve rome  

 dhe egjiptiane.

Avokatit të Popullit i është ofruar ekspertizë teknike për finalizimin e tre ndryshimeve ligjore për strehimin 

social, ndihmën ekonomike dhe transferimin e vendbanimit, në përgjigje të situatës së dëbimit të familjeve 

rome në Tiranë përpara strehimit të tyre në Qendrën Tranzitore të Emergjencave. Projekti ka kontribuar në 

zhvillimin e një manuali udhëzues ligjor, si edhe të një udhëzuesi për shtrirjen e shërbimeve në komunitet duke u 

përqendruar në veçanti në komunitetet rome dhe egjiptiane. Këto burime janë përdorur nga stafi i Komisionerit 

për Mbrojtjen nga Diskriminimi për të trajtuar rastet që përfshijnë individë romë dhe egjiptianë. Projekti ka 

mbështetur tre aktivitete informuese, të cilat janë pasuar nga tre vizita në terren nga Komisioneri për Mbrojtjen 

nga Diskriminimi. Në shkurt të vitit 2014, komisioneri u takua me grupe të rinjsh dhe përfaqësues të OSHC-ve 

rome dhe egjiptiane, duke kontaktuar rreth 150 familje rome dhe egjiptiane në të tria qarqet. Dy praktikantë 

romë dhe egjiptianë të diplomuar kanë marrë mbështetje për të shërbyer si ndërmjetësues për mbrojtjen nga 

diskriminimi, përkatësisht në zyrën e Komisionerit për Mbrojtjen nga Diskriminimi dhe të Avokatit të Popullit, 

për një periudhë një vjeçare. Projekti ka lobuar fort për të garantuar një status të përhershëm për këta të rinj 

në institucionet përkatëse.

• Ndërgjegjësimi i publikut dhe pranimi i identiteteve rome dhe egjiptiane u rrit si rezultat i një fushate  

 komunikimi të shtrirë në të gjithë vendin, me sloganin “Unë dhe ti – Të barabartë në diversitet”, e cila  

 promovonte vlerësimin e diversitetit kulturor dhe dialogun ndërkulturor.

Nëntë personalitete të spikatura nga bota e artit, letërsisë, medias dhe akademisë u shpallën Ambasadorë të 

Vullnetit të Mirë për Diversitetin Kulturor. Ata u përfshinë në fushatë së bashku me qytetarë të tjerë model romë 

dhe egjiptianë për të përçuar mesazhe për përfshirjen sociale dhe vlerësimin e diversitetit kulturor. U prodhua 

një manual trajnimi që kishte si synim reporterët, duke i ndihmuar ata që të informojnë sa më mirë publikun 

për çështje që lidhen me diversitetin kulturor me fokus të veçantë komunitetet rome dhe egjiptiane. Grupi i 

projektit në partneritet me Institutin e Medias ka trajnuar dhe u ka shpërndarë manuale mbi 100 gazetarëve 

që punojnë në Shqipëri. Janë organizuar dy seanca trajnimi me 53 gazetarë të rinj për të rritur aftësitë e tyre 

në lidhje me raportimin për minoritetet me fokus të veçantë luftën kundër diskriminimit, mbrojtjen e dinjitetit 

njerëzor dhe diversitetin kulturor. Është organizuar një konkurs kombëtar për historinë më të bukur njerëzore për 

minoritetet, me fokus popullsinë rome dhe egjiptiane. Tre gazetarë janë vlerësuar me çmimin e ekselencës për 

raportimin rreth diversitetit. Rezultatet nga ndërhyrjet e projektit, historitë e suksesit që theksojnë kontributin 

e njerëzve të zakonshëm, të cilët janë kthyer në qytetarë model për komunitetet e tyre, janë transmetuar 

në kanale të ndryshme mediatike. Janë prodhuar dhe janë transmetuar tre dokumentarë, përkatësisht “Të 

barabartë në diversitet”, “Kur ëndrrat bëhen realitet” dhe “Një hap drejt përfshirjes sociale”. Gjatë kohëzgjatjes 

së projektit janë transmetuar tre programe televizive me temë asistencën e ofruar nga projekti SSIREC. Në 

këto programe televizive nuk janë përfshirë vetëm përfituesit romë dhe egjiptianë, por edhe përfaqësues të 

institucioneve kyçe si Ministri i Mirëqenies Sociale dhe Rinisë, Avokati i Popullit dhe Komisioneri për Mbrojtjen 

nga Diskriminimi. Gjatë zbatimit të projektit janë organizuar një sërë aktivitetesh kulturore. Ato janë organizuar 

nga grupi i projektit në partneritet me autoritetet qendrore dhe vendore, Universitetin e Arteve dhe Muzeun 

Historik Kombëtar. Këto aktivitete kanë shërbyer për të promovuar artistët dhe artizanët e talentuar romë 

dhe egjiptianë ndërkohë që i kanë dhënë mundësi publikut të gjerë që të vlerësojë kulturën dhe kreativitetin 

e popullsisë rome dhe egjiptiane. Disa nga aktivitetet kryesore që ka mbështetur projekti përfshijnë panairet 

e artizanëve, ku kanë marrë pjesë mbi 30 artizanë; vënien në skenë të dramës “Të mjerët”, e interpretuar nga 

rreth 20 të rinj romë dhe egjiptianë dhe studentë të Universitetit të Arteve; ekspozitën me veprat e një artisti 

të talentuar rom të artit vizual me temë “Vendi im”, e realizuar gjithashtu edhe në broshurë; shpalljen e nëntë 

e Ambasadorëve të Vullnetit të Mirë për Diversitetin Kulturor dhe të qytetarëve model romë dhe egjiptianë, 

si dhe prezantimin e dokumentarëve për të drejtat e njeriut. Fushata është shoqëruar me aktivitete sportive 

dhe projekti ka mbështetur tre skuadra futbolli (një në secilin qark) të përbëra nga të rinj romë dhe egjiptianë. 

Herë pas here, në bashkëpunim me përfaqësues të qeverisjes vendore dhe personalitete të shquara janë 

organizuar ndeshje futbolli tematike. Gjatë kohëzgjatjes së projektit, në ditë të shënuara ndërkombëtare, si 

p.sh. Dita Botërore e Diversitetit Kulturor, Dita Ndërkombëtare e Luftës kundër Diskriminimit Racor etj., janë 

organizuar pesë ndeshje (tre në Berat, një në Vlorë dhe një në Korçë). Projekti ka ndërmjetësuar negociatat 

ndërmjet Televizionit Publik Kombëtar Shqiptar (TVSH) dhe Disutni Albania (një OSHC rome) për të filluar 

transmetime të rregullta në gjuhën rome. Që nga dhjetori i vitit 2013, TVSH-ja transmeton këtë program, i cili 

ka një audiencë në rritje. Kjo përvojë i ka dhënë shkas diskutimit për një program të posaçëm për të gjitha 

minoritetet në vend. Media sociale është përdorur rregullisht për të promovuar histori suksesi të individëve 

romë dhe egjiptianë të përfshirë në aktivitete të ndryshme të projektit. Kjo ka çuar në rritjen e profilit të tyre 

publik dhe atyre u janë ofruar mundësi të ndryshme për arsimim, trajnim dhe punësim. Gjatë muajit qershor 

2015 janë organizuar vizita në terren të gazetarëve në të tria qarqet dhe përfituesve romë dhe egjiptianë iu dha 

mundësia që të ndajnë përvojat e tyre përgjatë tre viteve të zbatimit të projektit. Ata janë bërë protagonistë në 

histori të ndryshme që janë mbuluar nga media dhe të gjitha këto së bashku kanë shërbyer për të frymëzuar 

dhe motivuar njerëzit e tjerë që të angazhohen për të përmirësuar jetët e tyre.

BUXHETI DHE SHPENZIMET

Fondi i përgjithshëm i projektit ishte 1,695,000 euro (1,500,000 euro nga Bashkimi Evropian; 150,000 euro 

nga fondet bazë të PNUD-it dhe 45,000 euro nga fondet e qeverisë shqiptare).

 

Shpenzimet e projektit arrijnë ne vlerën e 1,685,025 euro ose 99.41% e buxhetit. Sipas kontributit të secilit 

donator, shpenzimet janë: BE – 1,491,247 euro; PNUD – 149,125 euro; Qeveria shqiptare – 44,653 euro. 

 

Shpenzimet e projektit sipas kontributit në % në EUR

Donator

Bashkimi Europian

PNUD

Qeveria shqiptare

Totali i Shpenzimeve në EUR

Vlera

1,491,247 EUR 

149,125 EUR

44,653 EUR

1,685,025 EUR

% e kontributit

88.50%

8.85%

2.65%

100.00%

Shpenzimet e
Projektit sipas
Donatorëve

44,653 EUR149,125 EUR

1,491,247 EUR

Bashkimi Europian

PNUD

Qeveria Shqiptare

Shpenzimet e
Projektit kundrejt
Fondit të 
përgjithshëm

0.59%

99.41 %

Të shpenzuara

Balanca

PROGRESI GJATË PERIUDHËS SË RAPORTIMIT

PP1. Ngritja e strukturave dhe hartimi i procedurave për menaxhimin e projektit

1.1 Nënshkrimi i Marrëveshjes së Kontributit, përzgjedhja e stafit bazë të projektit, përgatitja dhe vënia në  

 funksionim e procedurave për menaxhimin e projektit, lançimi dhe vënia në zbatim e projektit

Delegacioni i Bashkimit Evropian në Shqipëri, Programi i Kombeve të Bashkuara për Zhvillim dhe ish Ministria 

e Punës, Çështjeve Sociale dhe Shanseve të Barabarta e lançuan projektin më 11 korrik 2012. Ceremonia e 

lançimit u organizua në bashkinë e Korçës. Ky aktivitet u shoqërua nga një panair ndërkulturor për artizanët, 

i organizuar në tregun tradicional të qytetit, ku artizanët romë dhe egjiptianë të krahinës ekspozuan punimet 

e tyre artizanale. Në këtë aktivitet morën pjesë përfaqësues të autoriteteve vendore dhe qendrore, si dhe 

organizata lokale të shoqërisë civile dhe organizata të tjera partnere që punojnë me përfshirjen sociale.

Pas aktivitetit të lançimit të projektit, PNUD-i nisi punën përgatitore për nisjen e projektit. U punësuan 11 

anëtarë të stafit dhe u ngritën katër zyra vendore.1 Procesi për rekrutimin e stafit zgjati më shumë nga sa 

pritej për shkak të përpjekjes për të punësuar kandidatët më të kualifikuar. Projekti u bë plotësisht funksional 

në janar 2013. Nga ana tjetër, kjo solli nevojën për një shtyrje pa kosto të projektit deri më 30 qershor 2015, 

gjë e cila u miratua nga Delegacioni i BE-së. Progresi drejt përmbushjes së objektivave është dokumentuar 

rregullisht2.

Projekti ka funksionuar mbi bazën e një plani pune3 të miratuar, i cili pasqyron rekomandimet e bëra nga 

Komiteti i Menaxhimit të Projektit4.

PP2. Planifikimi me pjesëmarrje dhe projektet e mbështetura në infrastrukturë

2.1 Vlerësim i shpejtë i fushave të ndërhyrjes së mundshme 

Gjatë tremujorit të parë të zbatimit të projektit, në të tria qarqet u krye një proces për mbledhjen e të dhënave 

dhe një proces konsultimi me pjesëmarrjen e qeverisjes vendore, të autoriteteve rajonale, aktivistëve nga 

komuniteti dhe të drejtuesve të organizatave të shoqërisë civile rome dhe egjiptiane dhe të atyre jo rome dhe 

jo egjiptiane. U përgatitën tre profile qarku për Korçën, Beratin dhe Vlorën, ku u identifikuan dhe u përshkruan 

vendbanimet rome dhe egjiptiane në secilin qark, përmasa e popullatës, gjendja social-ekonomike, prania 

e praktikave diskriminuese, vështirësitë e komuniteteve rome dhe egjiptiane për të pasur qasje ose për 

të përfituar nga shërbimet publike, si regjistrimi civil, strehimi, mirëqenia sociale, përfaqësimi në forumet 

e qeverisjes vendore, shoqata dhe media. Gjithashtu, këto profile paraqesin në mënyrë të përmbledhur 

përpjekjet e autoriteteve vendore dhe organizatave të tjera partnere për politikat dhe praktikat përfshirëse që 

kanë në fokus romët dhe egjiptianët.

1 Një zyrë u ngrit në Tiranë dhe tre zyra u ngritën në qarqet e Vlorës, Korçës dhe Beratit
2 Shih shtojcën 1.2 Matrica “Progresi kundrejt Objektivave”, korrik 2012 - qershor 2015
3 Shih shtojcën 1.3 Plani i punës për periudhën korrik 2012 - qershor 2015
4 Shih shtojcën 1.4 Takimet e Komitetit të Menaxhimit të Projektit (pesë) korrik 2012 - shkurt 2015

Profilet e qarkut paraqitën një mori informacionesh për qarqet, shërbyen për të hedhur dritë mbi komunitetet 

dhe për çështje që ishin të panjohura për shumë persona. Ato shërbyen gjithashtu si një bazë referimi duke 

ofruar udhëzime për planifikimin, zbatimin dhe monitorimin e veprimtarive në të tria qarqet e synuara.

Të tre profilet e qarkut nxorën në pah ngjashmëritë dhe ndryshimet e identifikuara në komunitetet rome dhe 

egjiptiane, theksuan sfidat me të cilat ato përballen dhe treguan potencialin e tyre në secilin prej qarqeve. 

Sfidat e përbashkëta në të tria qarqet lidheshin me mungesën e mundësive për punësim, infrastrukturën e 

pazhvilluar dhe aksesin e kufizuar në shërbimet sociale.

Tre qarqet e vlerësuara kanë profile disi të ndryshme 

për sa i përket veprimtarive ekonomike në të cilat 

janë përfshirë anëtarët e komunitetit. Në Korçë, 

punimet artizanale dhe shoqëria civile janë më të 

zhvilluara sesa në qarqet e tjera. Në Berat dhe në 

Vlorë, blegtoria dhe bujqësia ofrojnë mundësi më 

të mëdha. Komunitetet rome dhe egjiptiane në të 

tria qarqet kanë ngritur vendbanime, si në zonat 

rurale, ashtu edhe ato gjysmë urbane. Korça ofron 

avantazhe relativisht më të mëdha për integrimin 

e komuniteteve rome dhe egjiptiane për shkak të 

vendndodhjes së favorshme gjeografike (në kufi me 

Greqinë) dhe ngaqë popullsia me etni të ndryshme 

është në një gjendje social-ekonomike relativisht 

më të mirë. Të tria qarqet përfaqësojnë më së miri 

nevojat, barrierat dhe potencialet e komuniteteve 

rome dhe egjiptiane në Shqipëri5. Seminari i parë 

me pjesëmarrje i organizuar në fillim të projektit

(3 tetor 2012) ndihmoi për të miratuar bashkërisht qasjet e projektit, duke shfrytëzuar të dhënat bazë të 

profileve të qarkut6.

Ky proces çoi në identifikimin e 10 vendbanimeve me popullsi rome dhe egjiptiane që përfshiheshin në 8 

njësi të qeverisjes vendore7, si zona gjeografike ku projekti duhej të punonte për planifikimin me pjesëmarrje 

dhe për ndërhyrjet për zhvillimin e infrastrukturës. Gjithashtu, procesi nxori në pah nevojën për mobilizimin 

e komuniteteve për të zbatuar nismat e vetëndihmës që do të inkurajonin ndjesinë e qytetarisë aktive, duke 

ruajtur në të njëjtën kohë qëndrueshmërinë e ndikimit të investimeve të veprimit në infrastrukturë.

Gjatë kohëzgjatjes së projektit në të tria qarqet 
janë organizuar 78 veprimtari për mobilizimin e 
komunitetit, vetëndihmën dhe veprimtari infor-
muese, ku janë përfshirë rregullisht më shumë se 
350 individë romë dhe egjiptianë;
Janë organizuar seanca informuese me ekspertë 
të arsimit, strehimit, punësimit, mirëqenies 
sociale dhe ndihmës juridike. Ekspertët u janë 
përgjigjur më shumë se 450 individëve romë dhe 
egjiptianë që kanë marrë pjesë në këto seanca 
në të tria qarqet.
Kombinimi i veprimtarive të vetëndihmës me 
aktivitetet sportive dhe argëtuese ka çuar në 
një përfshirje më të madhe të të rinjve romë 
dhe egjiptianë dhe bashkëmoshatarëve të tyre 
jo romë dhe jo egjiptianë. Këto veprimtari kanë 
kontribuuar për rritjen e vlerësimit për diversitetin 
kulturor.

5  Shih shtojcën 2 Tre profile qarku për Korçën, Beratin dhe Vlorën
6 Shih shtojcën 2.1 Raporti i nisjes për SSIREC 2012
7 Lokalitetet ndodhen në qarkun e Vlorës (bashkia Vlorë, komuna Shushicë dhe komuna Novoselë); në qarkun e Beratit (bashkia Berat dhe komuna 
Otllak); në qarkun e Korçës (bashkia Korçë, bashkia Pogradec dhe komuna Buçimas). Sipas vlerësimeve, në këto zona banojnë më shumë se 2500 familje 
rome dhe egjiptiane.

2.2 Veprimtaritë për mobilizimin e komunitetit

Mobilizimi i komunitetit dhe komponenti i vetëndihmës i aksionit kanë krijuar një kulturë të re të qytetarisë 

aktive në Korçë, Berat dhe Vlorë, ku forumet e këshillimit të komunitetit rom dhe egjiptian, aktivistët shoqërorë, 

liderët e komunitetit dhe anëtarët e komunitetit janë parë gjithnjë e më tepër si faktorë kyçë në përcaktimin e 

prioriteteve për zhvillimin lokal dhe për të përcjellë zërin e romëve dhe egjiptianëve më pranë vendimmarrësve 

lokalë8. 

Në të tria qarqet janë organizuar një sërë veprimtarish të vetëndihmës dhe mobilizimit. Ato janë përqendruar 

në nxitjen e arsimit të barabartë, të vullnetarizmit, të të drejtave të njeriut, fuqizimit të grave, mbrojtjes së 

mjedisit, tregtimit të produkteve artizanale, ndërtimit të koalicioneve dhe shkëmbimit kulturor. Aktivitetet 

sportive kanë shërbyer për të ndërgjegjësuar dhe edukuar shoqërinë e gjerë për veprimtaritë e projektit dhe 

pasurinë e diversitetit kulturor.

Me qëllim nxitjen e shkëmbimeve ndërkulturore ndërmjet grupeve të ndryshme të minoriteteve dhe shumicës, 

djem të rinj romë dhe egjiptianë të mobilizuar nga OSHC-të rome dhe egjiptiane janë mbështetur nga projekti 

për të organizuar 5 ndeshje futbolli tematike (3 në Berat, 1 në Korçë dhe 1 në Vlorë) me pjesëmarrjen e 

106 individëve duke përfshirë të rinj romë dhe egjiptianë, artistë, autoritete lokale, policinë, gazetarë etj. 

Këto veprimtari janë organizuar në ditë festash ndërkombëtare, si Dita Botërore e Diversitetit Kulturor, Dita 

Ndërkombëtare e Luftës kundër Diskriminimit Racor. Qendrat komunitare ndërkulturore të krijuara rishtazi 

në partneritet me OSHC-të rome dhe egjiptiane do të mbështesin më tej këto iniciativa. Ditët e festave 

ndërkombëtare u prezantuan nga qendrat komunitare ndërkulturore në kalendarin vjetor të ndërgjegjësimit 

për institucionet arsimore, shëndetësore dhe të punësimit.

Përveç shkëmbimeve kulturore ndërmjet romëve dhe egjiptianëve dhe pjesës tjetër të popullsisë, projekti i 

ka kushtuar vëmendje të veçantë pjesëmarrjes më të madhe dhe të barabartë të grave rome dhe egjiptiane, 

duke qenë se ato janë grupet më vulnerabël që vuajnë diskriminim shumëdimensional me bazë gjininë, etninë 

dhe gjendjen ekonomike.

2.3 Përforcimi i përfaqësimit të romëve dhe egjiptianëve në nivelin e qeverisjes vendore

Koordinatorët për zhvillimin e komunitetit lokal dhe ndërmjetësuesit nga komuniteti rom dhe egjiptian në të tria 

qarqet kanë mbështetur punonjësit në nivel qarku për të organizuar takimet e Grupit Teknik për Çështjet Rome 

(GTÇR). Grupet përbëhen nga përfaqësues të drejtorive arsimore, zyrave të punësimit, departamenteve të 

kujdesit shëndetësor, bashkitë, kryetarët e komunave në komunat ku jetojnë komunitetet rome dhe egjiptiane 

dhe përfaqësuesit e organizatave të shoqërisë civile rome dhe egjiptiane.

Termat e referencës për funksionimin e GTÇR-së, si një nëngrup i Komitetit Rajonal për Vlerësimin e Nevojave 

Sociale (KRVNS) janë përshtatur në përputhje me vendimin e Këshillit të Ministrave që rregullon funksionimin 

8 Shih shtojcën 2.2 Veprimtaritë për mobilizimin e komunitetit dhe vetëndihmën në të tria qarqet

e KRVNS-së, dhe bazuar në praktikën e ngritur në qarqe të tjera ku PNUD-i ka ndërhyrë në të shkuarën, 

në mbështetje të komuniteteve rome dhe egjiptiane. GTÇR-ja mblidhet në mënyrë periodike dhe ndihmon 

KRVNS-në që të ndjekë progresin drejt zbatimit të politikave kombëtare për përfshirjen sociale të romëve dhe 

egjiptianëve9.

Pavarësisht rrotacionit politik në drejtoritë arsimore rajonale, të drejtorive të punësimit, të shëndetësisë dhe 

shërbimeve sociale në qarqe, projekti ka organizuar dy takime formale të Grupit Teknik për Çështjet Rome 

(GTÇR) në Vlorë10 dhe Berat11.

Në këto mbledhje theksi është vënë mbi nevojën për përshtatjen dhe miratimin nga Këshilli i Ministrave 

të sistemit pilot të raportimit me bazë rrjetin (RomAlb) dhe në ofrimin e trajnimit për nëpunësit e emëruar 

përgjegjës për regjistrimin e rregullt të të dhënave. Edhe pse të formuar sipas reformës së re territoriale 

Komiteti Rajonal për Vlerësimin e Nevojave Sociale (KRVNS), dhe Grupet e tij Teknike për Çështjet Rome 

(GTÇR) priten që të riformohen. Përvoja e përftuar do të udhëzojë personat e përfshirë për t’i dhënë formë rolit 

të autoriteteve vendore dhe të qarkut në përfshirjen sociale. Projekti ka bashkëpunuar ngushtë me autoritetet 

vendore për një transferim pa probleme të njohurive në këtë drejtim.

OSHC-të rome dhe egjiptiane janë aftësuar për t’u bërë pjesë dhe për të marrë kryesimin në Forumet e 

Këshillimit të Komuniteteve rome dhe egjiptiane. Këto forume janë mobilizuar gjatë vitit të parë të zbatimit të 

projektit dhe madhësia e tyre luhatej në rreth 15 deri në 20 pjesëmarrës në secilin prej tyre, duke përfshirë, 

por jo vetëm, anëtarë të OSHC-ve rome dhe egjiptiane, artizanë dhe individë të tjerë të vetëpunësuar, si dhe 

të rinj, studentë dhe aktivistë, duke marrë në konsideratë pjesëmarrjen e barabartë midis burrave dhe grave. 

Pjesëmarrësit në forume janë udhëzuar lidhur me metodat e planifikimit me pjesëmarrje dhe vetëndihmën, 

pas të cilave ata janë mbledhur rregullisht të paktën një herë në muaj për të diskutuar çështje që përbënin 

shqetësim të përbashkët dhe për t’i adresuar këto shqetësime tek autoritetet përkatëse dhe ofruesit lokalë 

të shërbimeve për një zgjidhje. Fillimisht funksionimi i këtyre forumeve organizohej nga stafi i projektit dhe 

më pas u kalua gradualisht te OSHC-të rome dhe egjiptiane, dhe kjo rezultoi në përcaktimin e prioriteteve të 

komunitetit lokal, në zbatimin e nismave të vetëndihmës, trajtimin e nevojave të komunitetit në mbledhjet e 

këshillit bashkiak, si dhe në takime konsultative për përgatitjen e buxheteve vjetore të bashkive. Kjo qasje e 

bazuar në modelet e qeverisjes me pjesëmarrje ishte aplikuar me sukses edhe në ndërhyrjet e mëparshme të 

PNUD-it në rajone të ndryshme të Shqipërisë (duke nisur me Programin e Qeverisjes Vendore në periudhën 

2002 - 2005 dhe e përdorur më pas në komunitetet rome dhe egjiptiane përmes projekteve Fuqizimi i 

Komuniteteve në Nevojë, në periudhën 2008 - 2011).

Forumet kanë shërbyer për t’i dhënë zë shqetësimeve të komuniteteve rome dhe egjiptiane në planifikimin 

me pjesëmarrje dhe proceset e buxhetimit në nivel lokal në të tria qarqet. Kjo është një arritje veçanërisht 

e rëndësishme kur Dokumenti i Politikave për Përfshirje Sociale 2015 - 2020, i hartuar rishtazi, parashikon 

ngritjen e Këshillit Qytetar në nivel lokal, duke u bazuar në modelin e SSIREC për forumet e këshillimit të 

komunitetit.

9 Shih shtojcën 2.3 Termat e referencës për Grupin Teknik për Çështjet Rome (GTÇR)
10. 10 tetor 2013
11. 24 shtator 2013

Gjithashtu, njësitë e qeverisjes vendore në zonat e projektit kanë vënë në funksion qendrat komunitare 

ndërkulturore, qendrat shëndetësore, kopshtet etj., të sapondërtuara dhe kanë punësuar në stafin e tyre 

individë të kualifikuar romë dhe egjiptianë. Aktualisht bashkitë e Beratit dhe Pogradecit dhe komuna e 

Novoselës kanë punësuar individë romë dhe egjiptianë, ndërsa bashkia e Korçës do ta bëjë diçka të tillë pas 

zgjedhjeve vendore në qershor 2015. Kjo praktikë i ka shtuar një dimension tjetër përfaqësimit të romëve dhe 

egjiptianëve në nivel vendor, ku ata nuk janë vetëm përfitues të shërbimeve, por edhe pjesë e administratës 

vendore. Projekti ka nxitur punësimin e individëve të kualifikuar romë dhe egjiptianë në agjencitë dhe 

kompanitë profesionale lokale të kontraktuara, si dhe në institucionet përgjegjëse për të drejtat e njeriut dhe 

mbrojtjen nga diskriminimi, siç përshkruhet në PP 4, seksioni 4.2 në vijim.

Me synimin për të ndihmuar qeverisjen vendore në konsolidimin e planeve për vënien në funksionim të qendrave 

komunitare ndërkulturore të sapo krijuara, në partneritet me OSHC-të rome dhe egjiptiane janë organizuar 

gjashtë seminare trajnimi lokale me përfaqësues të qeverisjes vendore dhe të organizatave të shoqërisë civile, 

të zhvilluara përkatësisht në Korçë12, Berat13 dhe Vlorë14. Në këto seminare, pjesëmarrësit morën udhëzime 

praktike sesi t’i bënin shërbimet lokale më të aksesueshme për grupet e nënpërfaqësuara, nëpërmjet fuqizimit 

të komunikimit ndërmjet OSHC-ve rome dhe egjiptiane dhe autoriteteve vendore përkatëse. Gjithashtu, këto 

seminare kanë kontribuuar në diskutimet për të përshtatur planet e zhvillimit të komunitetit me reformën e re 

administrativo-territoriale15. Me qëllim që pjesëmarrësit të familjarizoheshin më shumë me shumëllojshmërinë 

e temave të mbuluara, u gjykua e arsyeshme që në vend të një seminari të vetëm të planifikuar në fillim, të 

zhvilloheshin dy seminare trajnimi në çdo qark, duke rezultuar në total në gjashtë seminare trajnimi. Nga ana 

tjetër, zyrtarët qendrorë, përfshirë pikat fokale në ministritë e linjës dhe stafin e MMSR-së, u trajnuan për këto 

tema në mënyrë të ndërthurur me trajnimin për sistemin e monitorimit RomAlb, i cili shpjegohet në seksionin 

5.1 të këtij raporti.

2.4 Përgatitja dhe nënshkrimi i Memorandumit të Mirëkuptimit (MM) ndërmjet PNUD-it dhe qeverisjes vendore.

Grupi i projektit ka punuar ngushtë me njësitë e qeverisjes vendore në zonat e përzgjedhura duke garantuar 

përfshirjen e tyre institucionale në të gjitha fazat e zbatimit të projektit. U përgatitën dhe u nënshkruan 

Memorandume Mirëkuptimi (MM) me 10 autoritete vendore dhe të qarkut; tre në qarkun e Korçës (Bashkinë e 

Korçës, Bashkinë e Pogradecit dhe komunën Buçimas); katër në qarkun e Vlorës (Këshillin e Qarkut të Vlorës, 

Bashkinë e Vlorës, si dhe komunat Novoselë dhe Shushicë) dhe tre në qarkun e Beratit (Këshillin e Qarkut të 

Beratit, Bashkinë e Beratit dhe komunën Otllak). Këto MM kanë specifikuar modalitetet e bashkëpunimit për 

përgatitjen e planeve për zhvillimin e komunitetit dhe projektet për përmirësimin e komunitetit (PPK). Kontributi 

financiar i qeverisjes vendore në projektet për përmirësimin e komunitetit nuk është kërkesë e detyrueshme 

për njësitë e qeverisjes vendore që përfitojnë nga projektet në infrastrukturë. As përshkrimi i veprimit dhe as 

buxheti nuk i referohen kontributit financiar nga ana e qeverisjes vendore në këto zona.

12. 28-29 prill 2015
13 7-8 maj 2015
14 11-12 maj 2015
15 Shih shtojcën 2.4 Raportet për seminaret lokale

Kontributi i tyre gjatë kohëzgjatjes së projektit ka treguar qartë se njësitë e qeverisjes vendore kanë shkuar 

përtej kërkesave të projektit për t’iu përgjigjur sfidave me të cilat përballeshin komunitetet rome dhe egjiptiane. 

Këto njësi të qeverisjes vendore kanë treguar se çështjet e komuniteteve rome dhe egjiptiane janë çështje 

që i përkasin të gjithëve në këto zona dhe si përgjegjës për zbatimin e tyre ato morën përsipër përgjegjësinë 

për të kontribuuar në trajtimin e nevojave prioritare të këtyre grupeve. Megjithëse grupi i projektit ishte i 

vetëdijshëm për krizën financiare dhe shkurtimet buxhetore në buxhetin vendor, ai sërish ka negociuar me 

rigorozitet dhe vazhdimisht me autoritetet vendore që këto të fundit të rritnin angazhimin e tyre si përgjegjës 

për prioritetet e zhvillimit në komunitetet rome dhe egjiptiane. Nevojat prioritare të komuniteteve rome dhe 

egjiptiane kuptohen si pjesë integrale e planeve dhe e masave të bashkisë dhe/ose njësive administrative16.

2.5 Projektimi dhe zbatimi i planeve për zhvillimin e komuniteteve rome dhe egjiptiane

Forumet e Këshillimit të Komunitetit (FKK) u mundësuan komuniteteve rome dhe egjiptiane në 10 zonat 

gjeografike të synuara (nën administrimin e 8 njësive të qeverisjes vendore) që të merrnin pjesë dhe të 

kontribuonin në proceset e buxhetimit me pjesëmarrje dhe në përgatitjen e planeve për zhvillimin e komunitetit.

Për të garantuar pjesëmarrjen e dobishme dhe të informuar të romëve dhe egjiptianëve në këto procese, grupi 

i trajnimit ka ofruar trajnim ku janë përfshirë 60 zyrtarë të qeverisjes vendore dhe më shumë se 150 anëtarë 

të FKK-ve rome dhe egjiptiane. Trajnimet janë organizuar përkatësisht në Korçë më 30 janar 2014, në Berat 

më 4 shkurt 2014 dhe në Vlorë 11 shkurt 2014. Pjesëmarrësve iu prezantuan metodologji të planifikimit me 

pjesëmarrje. Trajnimi ishte i strukturuar në pesë seanca që përbëheshin nga: puna përgatitore; hartëzimi i 

komunitetit; hartimi i planeve për zhvillimin e komunitetit; hartimi i buxhetit dhe zbatimi; dhe monitorimi dhe 

vlerësimi. Trajnimi ka kontribuar për fuqizimin e bashkëpunimit ndërmjet autoriteteve vendore dhe shoqërisë 

civile rome dhe egjiptiane.

Gjithashtu, në të tria qarqet janë organizuar gjashtë seminare trajnimi. Ato kanë mbuluar tema të tilla, si 

planifikimi strategjik me pjesëmarrje dhe planet e veprimit. Këto seminare janë pasuar nga seanca për bankën 

e ideve, ku u organizua një forum për anëtarët e komunitetit dhe FKK-të ku ata mund të shkëmbenin idetë e 

tyre për përmirësimet e dëshiruara që mund të ishin përparësi për këto zona. 60 zyrtarë të qeverisjes vendore, 

pjesëmarrës në këto veprimtari, shtuan njohuritë e tyre për sfidat dhe mundësitë e komuniteteve rome dhe 

egjiptiane në secilin prej këtyre qarqeve. Nga njëra anë këto veprimtari ndihmuan në ngritjen e kapaciteteve 

të njësive të qeverisjes vendore dhe FKK-ve, dhe nga ana tjetër ndihmuan në mbledhjen e të dhënave të 

nevojshme që janë përdorur për të hartuar katër planet për zhvillimin e komuniteteve rome dhe egjiptiane, nga 

të cilët përfituan zonat e përzgjedhura (bashkia Korçë, komuna Buçimas, komuna Novoselë, bashkia Berat) 

në të tria qarqet17.

Grupi i projektit i krijoi grupet e punës në bashkëpunim me Institutin për Demokraci dhe Ndërmjetësim18 (IDM). 

Në këto grupe kishte përfaqësues nga qeveritë vendore, anëtarë të FKK-ve dhe ekspertë, 6 prej të cilëve ishin 

individë të kualifikuar romë dhe egjiptianë (3 meshkuj dhe 3 femra). Individët e kualifikuar romë dhe egjiptianë 

16 Shih shtojcën 2.5 Memorandumet e Mirëkuptimit me njësitë e qeverisjes vendore në të tria qarqet
17 Shih shtojcën. 2.6 Raporti përfundimtar për përgatitjen e planeve të zhvillimit të komunitetit
18 Një organizatë vendore me reputacion të lartë e specializuar për qeverisjen vendore dhe pjesëmarrjen e komunitetit

u punësuan nga IDM-ja posaçërisht për të kontaktuar komunitetet dhe për të koordinuar punën. Këto grupe 

pune në konsultim me komunitetet më të gjera dhe përfaqësues të qeverisjes vendore kanë zhvilluar Planet 

për Zhvillimin e Komunitetit. Në këto plane kombinohen masa të tilla, si nismat për përjashtim nga taksat 

për artizanët dhe sipërmarrësit e vegjël romë dhe egjiptianë, punësimi i individëve të kualifikuar romë dhe 

egjiptianë në administratën vendore me zhvillime në infrastrukturë që përfshijnë ndërtimin e qendrave 

komunitare ndërkulturore, kopshteve, rrugëve, sistemeve të kanalizimit, etj. Këto plane janë harmonizuar me 

Planin Kombëtar të Veprimit për Përfshirjen e Romëve dhe parashikojnë masa në nivel lokal për t’iu përgjigjur 

arsimit (ndarjes në shkolla), strehimit (kushteve të këqija të jetesës), formimit profesional (paaftësisë për të 

ndjekur trajnimet profesionale), aksesit në shërbimet bazë (mungesës së dokumentacionit për regjistrim civil, 

pamundësisë për t’u bërë pjesë e skemave të mirëqenies sociale ose të pensioneve, nevojës për ndihmë 

juridike falas dhe të tjera si këto). Këto plane përbëjnë një udhëzues të dobishëm për mënyrën sesi reforma e 

re territoriale mund t’i përgjigjet përfshirjes sociale të romëve dhe egjiptianëve në vitet në vazhdim19.

Është përgatitur një manual për autoritetet vendore për planifikimin me pjesëmarrje dhe përgatitjen e buxhetit, 

për të drejtuar zbatimin dhe monitorimin e planeve për zhvillimin e komunitetit. Ky manual mund të shërbejë 

si referencë edhe për njësi të tjera të qeverisjes vendore, të cilat kanë komunitete rome dhe egjiptiane në 

territoret e tyre20.

2.6 Identifikimi, përzgjedhja dhe zbatimi i dhjetë Projekteve për Përmirësimin e Komunitetit

Në vijim të një procesi për planifikimin me 

pjesëmarrje janë përzgjedhur dhjetë prioritete 

infrastrukturore për t’u financuar në të tria 

qarqet. Përparësia e ndërhyrjes është përcaktuar 

nga FKK-të rome dhe egjiptiane dhe ato janë 

financuar nga projekti duke ndarë shpenzimet 

me njësitë përkatëse të qeverisjes vendore në 

këto zona. Përzgjedhja e këtyre prioriteteve 

është bazuar në numrin e përfituesve, ndërtimin 

me kosto efektive, aftësinë për të mbuluar 

kostot e funksionimit dhe mirëmbajtjes dhe në 

qëndrueshmërinë dhe ndikimin e pritshëm që ato 

do të kishin në integrimin social të komuniteteve 

rome dhe egjiptiane.

Përveç nëntë ndërhyrjeve të identifikuara 

nga FKK-të dhe të miratuara së bashku me 

qeverisjen vendore, projekti ka rehabilituar 

Qendrën Kombëtare Tranzitore të Emergjencave 

Ngritja e Qendrave Komunitare Ndërkulturore 
ka prezantuar një qasje të re për shtrirjen për 
qeverisjen vendore, për t’i sjellë shërbimet më afër 
qytetarëve.  Këto qendra nxisin integrimin social të 
komuniteteve rome dhe egjiptiane duke lehtësuar 
aksesin në shërbimet publike në fushën e arsimit, 
kujdesit shëndetësor, strehimit, punësimit dhe 
sipërmarrjes, ndërkohë që nxisin edhe dialogun 
ndërkulturor me grupet e shumicës.
Qendrat ofrojnë informacione social-ekonomiko-
kulturore dhe shërbejnë si vend për të organizuar 
trajnime dhe seminare, seanca informuese, si 
dhe për të ekspozuar dhe promovuar produktet 
artizanale. 
Kjo praktikë është përfshirë në udhëzimet 
operacionale për qendrat komunitare ndërkulturore 
që janë ndërtuar në Korçë, Pogradec dhe Berat*. 
*Shih shtojcën 2. 9 Udhëzimet operacionale për 
qendrat komunitare ndërkulturore

19 Shih shtojcën 2.7 Planet e zhvillimit të komunitetit për të tria qarqet
20 Shih shtojcën 2.8 Manuali për planifikimin me pjesëmarrje dhe përgatitjen e buxhetit për qeverisjen vendore

në Tiranë. Kjo u bë për t’iu përgjigjur nevojave emergjente për strehim të familjeve rome të dëbuara në Tiranë, 

me kërkesë të MMSR-së dhe me miratimin e Bashkimit Evropian (BE). Projekti ka mundur të kryejë këtë 

ndërhyrje së bashku me nëntë ndërhyrje të tjera në infrastrukturë të identifikuara në këto qarqe, duke e çuar 

në dhjetë numrin e ndërhyrjeve në infrastrukturë. Këto janë zbatuar me buxhetin ekzistues të projektit.

Në fund të projektit mund të raportohet se të dhjetë ndërhyrjet në infrastrukturë kanë përfunduar dhe janë 

plotësisht funksionale. Ndërhyrjet përfshijnë një kopsht dhe një bibliotekë shkolle në Novoselë, Vlorë; një 

kopsht, një qendër të kujdesit shëndetësor dhe një qendër komunitare ndërkulturore në Berat; një qendër 

komunitare ndërkulturore në Pogradec, rehabilitimin e një rruge në Shushicë, Vlorë; rehabilitimin e një rruge në 

Vlorë dhe Otllak; ndërtimin e qendrës komunitare ndërkulturore dhe të terrenit sportiv në Korçë; rehabilitimin 

e sheshit të një lagjeje në Korçë dhe ndërhyrja e fundit, rehabilitimi i Qendrës Kombëtare Tranzitore të 

Emergjencave në Tiranë. Njësitë e qeverisjes vendore (d.m.th. në bashkitë e Beratit dhe të Korçës) kanë 

ofruar kontribut në natyrë dhe kontribut financiar21. Disa njësi të qeverisjes vendore (përkatësisht komunat 

Novoselë dhe Shushicë, dhe bashkitë e Pogradecit, Vlorës, Beratit dhe Korçës) kanë kontribuar në përgatitjen 

e projektit teknik, në zbatimin e punimeve infrastrukturore dhe janë angazhuar për të mbuluar shpenzimet e 

mirëmbajtjes. Ata kanë nisur punën për t’i bërë këto mjedise funksionale. Deri më tani njësitë e qeverisjes 

vendore kanë punësuar tre individë romë dhe egjiptianë për të punuar në mjediset e reja dhe të tjerë janë në 

proces rekrutimi. 

Ndërtimi i kopshtit, qendrës së kujdesit shëndetësor dhe qendrës komunitare ndërkulturore 

në bashkinë e Beratit

Nga shërbimet që ofrohen atje përfitojnë 600 familje rome dhe egjiptiane dhe afërsisht 200 familje jo rome dhe 

jo egjiptiane që jetojnë përreth objektit të ndërtuar së fundmi me asistencën e ofruar nga projekti SSIREC. 

Shërbimet përfshijnë arsimin parashkollor, kujdesin shëndetësor dhe dentar. Gjithashtu, mjediset e qendrës 

përdoren nga OSHC-të rome dhe egjiptiane dhe OSHC-të e tjera në bashkinë e Beratit për veprimtaritë e 

tyre që përfshijnë të rinjtë, grupe të grave, etj., duke nxitur dhe duke lehtësuar kështu integrimin social dhe 

shkëmbimet kulturore. 

Aktualisht kopshti frekuentohet nga 17 fëmijë romë dhe sipas parashikimeve të autoriteteve arsimore numri 

i tyre pritet të rritet në 30 fëmijë vitin e ardhshëm. Rritja e frekuentimit të arsimit parashkollor nga fëmijët 

romë është kyç për stimulimin dhe përgatitjen e tyre që në moshë të hershme për arsimin bazë. Kjo qasje i 

pozicionon fëmijët në baza të barabarta me fëmijët e tjerë që fillojnë arsimin bazë. 

Bashkia e Beratit ka punësuar një anëtar të kualifikuar të komunitetit egjiptian në cilësinë e koordinatorit për 

qendrën komunitare ndërkulturore. Drejtoria Arsimore Rajonale dhe Drejtoria Rajonale e Shëndetësisë kanë 

vënë në dispozicion stafin përkatës për kopshtin dhe qendrën shëndetësore. 

Rehabilitimi i kopshtit dhe i bibliotekës së shkollës nëntëvjeçare në komunën Novoselë, Vlorë

21 Shih shtojcën 2.10 Fishat e projektit për projektet infrastrukturore prioritare

Projekti ka rehabilituar kopshtin dhe bibliotekën e shkollës dhe ka siguruar mobilet për kompletimin e tyre. 

Komuna Novoselë ka kontribuar në rehabilitimin e këndit të lojërave dhe përgatitjen e projektit teknik. Gjatë 

zbatimit të punimeve, kompania e ndërtimit ka punësuar si punëtor një individ rom. Komuna Novoselë ka marrë 

përgjegjësi të plotë për të mbuluar shpenzimet për funksionimin e objektit dhe për të mbuluar mirëmbajtjen e 

tij. Përveç personelit përkatës të punësuar nga autoritetet arsimore, komuna Novoselë ka punësuar një grua 

rome si staf mbështetës për kopshtin. Nga kopshti dhe biblioteka e shkollës përfitojnë 50 familje rome dhe 

më shumë se 100 familje jo rome që jetojnë në Novoselë (qarku i Vlorës).

Rehabilitimi i Qendrës Komunitare Ndërkulturore në bashkinë e Pogradecit

Një mjedis brenda Pallatit të Kulturës së qytetit është rehabilituar dhe është transformuar në një qendër 

komunitare ndërkulturore. Projekti ka siguruar mobilie, materiale informuese, pajisje IT-je dhe akses në 

internet. Ky mjedis i shërben organizatave të shoqërisë civile dhe grupeve të të rinjve, duke përfshirë pa 

kufizim jo vetëm romët dhe egjiptianët që jetojnë në Pogradec. Aktualisht qendra është në administrimin e 

bashkisë së Pogradecit dhe aty po zbatohen një sërë veprimtarish që përfshijnë të rinj romë dhe egjiptianë, 

si dhe jo romë dhe jo egjiptianë, dhe nga ajo përfitojnë më shumë se 1000 familje të kësaj bashkie. Bashkia 

ka punësuar një vajzë të kualifikuar nga komuniteti egjiptian si koordinatore të qendrës, gjë e cila ka fuqizuar 

bashkëpunimin me OJQ-të rome dhe egjiptiane. Qendra synon të ofrojë shërbime të ngjashme me ato që 

ofrohen në qendrat e Beratit dhe Korçës.

Ndërtimi i rrugës së brendshme dhe sistemit të kanalizimeve në lagjen e romëve në Moravë, 

komuna Otllak

Ndërtimi i rrugës së brendshme dhe sistemit të kanalizimeve në fshatin Moravë ishte prioriteti kryesor për 

fermerët romë dhe nga ky projekt kanë përfituar 170 familje rome. Disa gra fermere rome kultivonin bimën 

mjekësore të sherbelës dhe ato dëshironin akses të lehtë në tregje. Ndërkohë që përgatiteshin planet e 

projektit, komuna dhe stafi i projektit kuptuan se ndërtimi i rrugës nuk do të ishte një zgjidhje afatgjatë nëse 

nuk riparohej sistemi i kanalizimeve. Megjithatë, projekti dhe komuna mund të financonin vetëm 650 metra 

rrugë dhe 320 metra kanal të sistemit të kanalizimeve. Nevojiteshin fonde shtesë për 330 metrat e mbetura 

të sistemit të kanalizimeve. Në këto kushte, komuna përgatiti dokumentet e projektit dhe ia paraqiti ato 

Ministrisë së Zhvillimit Urban. Ministria dha fondet dhe projekti u përfundua. Tani fshati ka një rrugë dhe një 

sistem kanalizimesh të sapo ndërtuar. Bashkëpunimi, shkëmbimi i informacionit, transparenca dhe zelli për 

punë bënë të mundur përfundimin e këtij projekti.

Mësimi i mënyrave për të zhvilluar projekte me pjesëmarrje ishte shumë i rëndësishëm për komunën, sepse 

menjëherë pas përfundimit të këtij projekti ajo përgatiti dhe paraqiti në Ministrinë e Zhvillimit Urban një 

projekt tjetër që trajtonte nevojat e anëtarëve të komunitetit për strehim dhe ministria ia dha fondet. Rritja e 

kapaciteteve dhe praktika e bashkëpunimit dhanë fryte për komunën Otllak dhe banorët e saj.

Ndërtimi i Qendrës Komunitare Ndërkulturore dhe rehabilitimi i terrenit sportiv në bashkinë e Korçës

Punimet e ndërtimit për qendrën komunitare ndërkulturore dhe terrenin sportiv përfunduan afër fundit të 

projektit. Nga këto punime përfitojnë 2000 familje nga komuniteti rom dhe egjiptian dhe nga komunitete 

të tjera jo rome dhe jo egjiptiane që jetojnë në Korçë. Bashkia përgatiti projektin teknik dhe dha kontribut 

të konsiderueshëm në buxhetin e projektit për të mbuluar shpenzimet e punëve civile. Gjithashtu, bashkia 

është angazhuar që të mbulojë kostot e funksionimit dhe të mirëmbajtjes, si dhe që të punësojë një individ të 

kualifikuar rom si pjesë të stafit të qendrës.

Rindërtimi i rrugës së brendshme në lagjen historike të Vlorës e banuar nga egjiptianët

KFF-të dhe bashkia e identifikuan rindërtimin e rrugës së brendshme në lagjen egjiptiane si prioritet kryesor. 

Rehabilitimi i kësaj rruge u lidh me funksionimin e furnizimit me ujë për lagjen. Pas vlerësimit të ndërhyrjes dhe 

negocimeve ndërmjet bashkisë dhe ndërmarrjes së administrimit të ujërave, projekti mundi të caktonte fondet 

dhe të përfundonte punimet në qershor 2015.

Bashkia e Vlorës ka kontribuar në përgatitjen e projekteve teknike dhe është angazhuar që të mbulojë 

shpenzimet e mirëmbajtjes. Gjatë zbatimit të punimeve kompania e ndërtimit ka punësuar disa punëtorë 

ndërtimi nga komuniteti egjiptian.

Rehabilitimi i rrugës në lagjen rome në komunën Shushicë, Vlorë

Në fillim të diskutimeve për prioritetet, FKK-ja në Shushicë identifikoi ndërtimin e një qendre komunitare 

ngjitur me shkollën e fshatit. Pas bisedave me qeverisjen vendore për mirëmbajtjen, u bë e ditur se komuniteti 

dhe komuna e kishin të vështirë ta mbanin qendrën funksionale dhe që ta mirëmbanin atë. Për këtë arsye 

FKK-të dhe qeverisja vendore e kësaj komune propozuan që të zbatohej prioriteti i dytë, i cili ishte rehabilitimi 

i rrugës në lagjen rome. Arsyetimi i tyre për të zbatuar prioritetin e dytë ishte se nëse ai do të zbatohej, ndikimi 

në jetën e banorëve romë do të ishte i lartë dhe kostoja e mirëmbajtjes për autoritetet ishte e arsyeshme. 

Punimet kanë përfunduar dhe rruga përdoret nga fermerët lokalë romë. Komuna Shushicë ka kontribuar në 

përgatitjen e vizatimeve teknike dhe mbjelljen e pemëve në trotuare.

Rehabilitimi i rrugës Pelion, Pogradec

Forumi i këshillimit të komuniteteve rome dhe egjiptiane (FKK) në Pogradec identifikoi si prioritet të këtyre 

komuniteteve rehabilitimin e rrugës Pelion. Si rrugë kryesore në lagjen rome dhe egjiptiane, e cila përdoret 

çdo ditë nga komuniteti, sidomos nga fëmijët për të shkuar në shkollën “Amaro Tan”, kjo rrugë u përzgjodh, 

sepse ajo ndikonte në jetën e të gjithë komunitetit. Kur rruga ishte në rehabilitim, në këtë zonë ndodhi një 

përmbytje e cila shkatërroi urën dhe fëmijët dhe anëtarët e tjerë të komunitetit e kalonin lumin duke ecur 

përqark rrugës. Në komunitet nisën diskutimet për të gjetur një zgjidhje për situatën. Anëtarët e komunitetit 

ranë dakord se atyre u duhej një zgjidhje më e përhershme dhe jo një urë që do të shkatërrohej sa herë që 

lumi dilte nga shtrati. Kështu që komuna, stafi i projektit dhe anëtarët e komunitetit punuan së bashku për ta 

rritur investimin dhe për të përfshirë edhe urën në ndërtimin e rrugës.

Qeveria vendore ka dhënë kontributin e saj me vizatimet teknike dhe lëshimin e lejeve të nevojshme. Këtë 

rrugë e përdorin dhe nga përmirësimi i saj përfitojnë rreth 100 familje rome dhe egjiptiane.

Rehabilitimi i sheshit të një lagjeje në Korçë

Puna për rehabilitim ka qenë një përpjekje për të përmirësuar një lagje urbane duke ndërtuar një kënd lojërash 

për fëmijët, një kënd sportiv për veprimtari argëtuese, një zonë pushimi dhe një park rrethues. Me një popullsi 

të lartë që jeton në ndërtesa kolektive të ndërtuara në vitet 1970-1980, kjo zonë ofronte shumë pak për 

banorët e saj. Komunitetet rome dhe egjiptiane përbëjnë rreth 50% të popullsisë në këtë lagje. Lagjja është 

e rrethuar nga institucione arsimore të ndryshme si shkolla 9-vjeçare “Demokracia” dhe “Naum Veqilharxhi”, 

shkolla e gjuhëve të huaja “Faik Konica” dhe shkolla “Medrese”. Rreth zonës ka mjedise të tjera që ofrojnë 

shërbime si spitali, qendra shëndetësore e lagjes, farmaci, një zyrë postare, tre hotele, etj. Ndërhyrja çoi në 

rigjenerimin e kësaj zone urbane dhe në përmirësime në sheshe të tjera ndërmjet ndërtesave, duke çuar kështu 

në përmirësime të mëdha në lagje nga të cilët përfituan familjet dhe banorë të grupmoshave të ndryshme nga 

komunitetet rome dhe egjiptiane dhe banorë të tjerë vendas.

Rehabilitimi i Qendrës Kombëtare Tranzitore të Emergjencave, Tiranë

Në përgjigje të situatës alarmuese të familjeve rome të dëbuara nga banesat e tyre në Tiranë, projekti i 

erdhi në ndihmë MMSR-së për të ngritur dhe për të vënë në funksionim Qendrën Kombëtare Tranzitore të 

Emergjencave (QKTE) ku u strehuan 53 familje rome. Kjo ndihmë u ofrua për t’i ndihmuar ata për nevojat 

emergjente ndërkohë që me kalimin e kohës ata do të mund të integroheshin me pjesën tjetër të shoqërisë. 

Pas kërkesës së MMSR-së dhe miratimit nga Delegacioni i BE-së, projekti ri-alokoi fondet e nevojshme nga 

komponenti i tij i infrastrukturës sipas PP 2 për rehabilitimin e QKTE-së. Gjithashtu, grupi i projektit ka ofruar 

këshilla teknike për të garantuar vënien në zbatim dhe qëndrueshmërinë e saj22.

22 Shih shtojcën 2. 11 Paketa për miratimin dhe funksionimin e Qendrës Tranzitore të Emergjencave

PP3. Fuqizimi i kapaciteteve të shoqërisë civile për të luftuar diskriminimin

3.1 Vlerësimi, ngritja e kapaciteteve dhe lidhja në rrjet e OSHC-ve në çdo qark të synuar

Në bashkëpunim me Qendrën Kombëtare për Shërbime Komunitare (QKSHK)23 projekti ka kryer një vlerësim 

të kapaciteteve dhe të nevojave për trajnim, duke përfshirë OSHC-të rome dhe egjiptiane dhe grupet lokale 

të aktivistëve. Kjo ka vendosur bazën në të cilën është zhvilluar një program trajnimi gjithëpërfshirës për të 

plotësuar nevojat e tyre.

 Tabela 1: Projektet për Përmirësimin e Komunitetit të miratuara për bashkëfinancim
 

 Zonat PPK-të me prioritet dhe të 
miratuara për financim

Statusi

Bashkia Berat, Qarku i Beratit Ndërtimi i kopshtit, qendrës 
shëndetësore/komunitare ndërkulturore 
në bashkinë e Beratit.

Ka përfunduar dhe 
plotësisht funksionale që 
nga qershori 2014

Komuna Novoselë, Qarku i Vlorës Rehabilitimi i kopshtit dhe i bibliotekës 
së shkollës nëntëvjeçare në komunën 
Novoselë/Vlorë.

Ka përfunduar dhe 
plotësisht funksional që 
nga shkurti 2014

Bashkia Pogradec, Qarku i Korçës Rehabilitimi i Qendrës Komunitare 
Ndërkulturore në Qendrën Kulturore të 
Qytetit në bashkinë Pogradec.

Ka përfunduar dhe 
plotësisht funksional që 
nga tetori 2014

Komuna Otllak, Qarku i Beratit Ndërtimi i rrugës kryesore dhe sistemit 
të kanalizimeve në lagjen e romëve në 
Moravë/Otllak.

Punimet kanë përfunduar 
në shkurt 2015

Bashkia Korçë, Qarku i Korçës Ndërtimi i Qendrës Komunitare 
Ndërkulturore dhe terrenit sportiv në 
bashkinë e Korçës.

Punimet kanë përfunduar 
dhe ato janë plotësisht 
funksionale që nga prilli 
2015

Komuna Shushicë, Qarku i Vlorës Ndërtimi i rrugës në lagjen e komunitetit 
rom në komunën Shushicë

Ka përfunduar dhe 
plotësisht funksional që 
nga korriku 2014

Shtish Tufinë, Tiranë Rehabilitimi i Qendrës Kombëtare 
Tranzitore të Emergjencave 

Ka përfunduar dhe 
plotësisht funksionale që 
nga qershori 2015

Bashkia Pogradec, Qarku i Korçës Rehabilitimi i rrugës Pelion në Pogradec Ka përfunduar dhe 
plotësisht funksionale që 
nga nëntori 2014

Bashkia Vlorë, Qarku i Vlorës Rehabilitimi i rrugës Llonxhe në lagjen 
“Partizani” në Vlorë

Punimet kanë përfunduar 
në qershor 2015

Bashkia Korçë Rehabilitimi i sheshit të një lagjeje në 
Korçë

Punimet kanë përfunduar 
në qershor 2015

23 QKSHK-ja është një organizatë profesionale me shumë përvojë në shërbimet e trajtimit dhe e përfshirë në nismat për zhvillimin e romëve dhe egjip-
tianëve

Ky vlerësim ka nxjerrë në pah nevojën për të fuqizuar kapacitetet institucionale të OSHC-ve rome dhe 

egjiptiane ekzistuese dhe të atyre të krijuara rishtazi. Rrjedhimisht është përgatitur kurrikula e trajnimit me 

12 tema dhe gjatë periudhës qershor-tetor 2013 janë ofruar trajnime në fusha të tilla, si menaxhimi i ciklit të 

projektit, raportimi financiar, mbledhja e fondeve, komunikimet, advokimi dhe lobimi, mbrojtja e të drejtave të 

minoriteteve, vendosja e lidhjeve dhe krijimi i koalicioneve.24

Përveç trajnimit të ofruar, pesëmbëdhjetë organizata të shoqërisë civile rome dhe egjiptiane që ushtrojnë 

veprimtarinë në qarqet e Korçës, Beratit dhe Vlorës janë mbështetur me trajnim ku janë përfshirë 30 

përfaqësues të OSHC-ve rome dhe egjiptiane. Mbështetja kishte si qëllim fuqizimin e kapaciteteve dhe 

pajisjen e disa prej kryesuesve, të stafit dhe të vullnetarëve të OSHC-ve rome dhe egjiptiane me një paketë 

aftësish dhe kompetencash, të cilat ata do të mund t’i përdornin gjatë punës së tyre për të advokuar, për 

të përgatitur politika dhe për të ndikuar në to, si dhe për të lehtësuar ofrimin ose aksesin në shërbime për 

komunitetet rome dhe egjiptiane.25

Manualet e trajnimit që janë përdorur gjatë trajnimit janë rishikuar dhe janë përshtatur për t’u përdorur nga 

OSHC-të rome dhe egjiptiane, në mënyrë që në të ardhmen ato t’i kryejnë vetë trajnimet dhe ngritjen e 

kapaciteteve të stafit të tyre. Manualet e trajnimit mund të gjenden në internet dhe në qendrat komunitare 

ndërkulturore të sapo krijuara. Ato mund të gjenden edhe në Qendrat e Informimit të BE-së në Shqipëri26.

3.2 Mbështetja e bashkëpunimit ndërmjet OSHC-ve rome dhe egjiptiane dhe OSHC-ve jo rome dhe jo 

egjiptiane

Përveç fuqizimit të kapaciteteve të disa organizatave të shoqërisë civile, projekti ka krijuar hapësirë për 

vendosjen e partneriteteve ndërmjet OSHC-ve në vend. Janë krijuar partneritete efikase ndërmjet vetë 

OSHC-ve rome dhe egjiptiane, si dhe ndërmjet OSHC-ve rome dhe egjiptiane dhe OSHC-ve të tjera. Për këtë 

qëllim shërbeu ftesa për propozime që fokusohen te mosdiskriminimi dhe toleranca. Ajo synonte të forconte 

besimin e ndërsjellë dhe të rriste shkëmbimet ndërmjet OSHC-ve rome dhe egjiptiane dhe atyre jo rome dhe 

jo egjiptiane, ndërkohë që së bashku u shërbenin komuniteteve më të mëdha, duke nxitur bashkëpunimin 

ndëretnik dhe vlerësimin e diversitetit. Gjatë periudhës korrik 2014-mars 2015 janë financuar dhe janë vënë 

në zbatim tre propozime të përbashkëta. Për të garantuar që çdo ftesë pasardhëse për propozim t’i përgjigjej 

me efektivitet situatës aktuale, përveç vlerësimit të nevojave që i parapriu ftesës së parë, u zhvilluan edhe dy 

veprimtari të tjera shtesë për mbledhjen e komenteve dhe sugjerimeve (të quajtura banka e ideve), dhe më 

konkretisht më 14 tetor 2014 me OSHC-të lokale rome dhe egjiptiane, dhe më 27 shkurt 2015 me OSHC-të 

rome/egjiptiane dhe ato jo rome/jo egjiptiane. Zbatimi i nismave të përbashkëta i ka vendosur këto OSHC në 

një pozicion për të modeluar bashkëpunimin dhe për t’i treguar të gjithëve që së bashku ato mund të japin 

rezultate në riciklimin e mbetjeve, mbrojtjen e mjedisit dhe arsimin parashkollor në të tria qarqet ku është 

zbatuar SSIREC.

24 Shih shtojcën 3.1 Raport vlerësimi për kapacitetet dhe nevojat për trajnim të OSHC-ve rome dhe egjiptiane
25 Shih shtojcën  3.2 Raport për programin e trajnimit të ofruar për OSHC-të rome dhe egjiptiane
26 Shih shtojcën 3.3 Modulet e trajnimit të përshtatura dhe të përdorura nga OSHC-të rome dhe egjiptiane

3.3 Përgatitja dhe lançimi i programit të granteve të vogla

Programi i granteve të vogla ka qenë një komponent i rëndësishëm i projektit. Ai pasoi trajnimet e ofruara 

për OSHC-të rome dhe egjiptiane dhe ka krijuar mundësi që ata të mësonin dhe të rriteshin më tej. Qëllimi 

i programit të granteve të vogla ishte i dyfishtë. Nga njëra anë, ai synonte t’u ofronte OSHC-ve rome dhe 

egjiptiane kapacitete institucionale të qëndrueshme që të vazhdonin punën e tyre dhe të kontribuonin në 

përpjekjet për integrim dhe mosdiskriminim. Nga ana tjetër, granti synonte t’u mundësonte atyre identifikimin, 

projektimin dhe zbatimin e ndërhyrjeve për të cilat ato do të merrnin rol kryesues. Marrja e pozicionit drejtues 

ka rritur vetëbesimin e tyre për t’i çuar gjërat përpara dhe për të sjellë ndryshimet e dëshiruara. Gjithashtu, 

ato do të ktheheshin në nxitje dhe model për t’u ndjekur nga anëtarët e tjerë të komunitetit, duke u treguar të 

gjithëve se puna e përbashkët ka fuqinë që të ndryshojë gjërat dhe situatat.

Gjatë periudhës nëntor 2013-korrik 2014 projekti ka lançuar tre ftesa për propozime të shoqëruara me udhëzime 

gjithëpërfshirëse për përgatitjen dhe dorëzimin e propozimeve. Udhëzimet përmbanin modele praktike për 

hartimin e propozimit, përgatitjen e buxhetit dhe raportimin për të. Materialet që duhet të përdornin për 

aplikimin u kanë mundësuar organizatave që të vinin në praktikë mësimet e marra. Duke qenë se udhëzimet 

dhe modelet e tjera ishin të ngjashme me dokumentet e përdorura nga donatorë të tjerë, organizatat fuqizuan 

vetëbesimin e tyre dhe iu drejtuan donatorëve të tjerë duke gjetur burime të ndryshme për financim.

Ftesat fokusoheshin, por jo vetëm, në fushat kyçe të Dekadës së Përfshirjes së Romëve, si arsimi, shëndetësia, 

punësimi, përfshirja sociale dhe shanset e barabarta. OSHC-të rome dhe egjiptiane u nxitën që të gjenin 

ide novatore që synonin fuqizimin institucional, advokimin për mbrojtjen e të drejtave, ndërgjegjësimin 

e institucioneve dhe komuniteteve, si dhe fuqizimin e partneriteteve të tyre me OSHC-të jo rome dhe jo 

egjiptiane27.

Në total u përzgjodhën tetëmbëdhjetë propozime28 duke u bazuar në kriteret e kualifikimit dhe vlerësimit 

të shpallura në udhëzime. Sipas kritereve, projekti garantonte mbështetje për organizatat e krijuara që 

kryesoheshin nga individë dhe grupe rome dhe egjiptiane. Janë financuar ato propozime që pasqyronin 

një ndërhyrje të përshtatshme, koherente, realiste, të qëndrueshme dhe me kosto efektive. Shpërndarja 

gjeografike e 15 ndërhyrjeve të projektit që u financuan nëpërmjet granteve të vogla ishte si më poshtë: 9 

në qarkun e Korçës, 4 në qarkun e Beratit dhe 2 në qarkun e Vlorës. Shumat që u vënë në dispozicion të 

çdo OSHC-je shkonin nga 1 deri në 1,5 milion lekë secila (rreth 10 000 deri në 15 000 USD). Këto nisma për 

zhvillimin e komunitetit janë zbatuar gjatë periudhës janar 2014 deri në mars 201529. Gjatë zbatimit të tyre, 

OSHC-të rome dhe egjiptiane kanë marrë mbështetje dhe janë monitoruar nga grupi i projektit nëpërmjet 

një kalendari të përbashkët monitorimi. Projekti ka ofruar ndihmë me trajnim për përgatitjet e raporteve 

financiare narrative të përkohshme dhe përfundimtare për 15 OSHC-të pjesëmarrëse rome dhe egjiptiane30. 

Kjo përpjekje ka qenë kyçe në garantimin e llogaridhënies ndaj projektit SSIREC dhe për të mësuar rëndësinë 

e llogaridhënies përpara komuniteteve, zonave elektorale dhe donatorëve të tjerë, me të cilët ata aspironin të 

angazhoheshin në të ardhmen.

27 Shih shtojcën 3.4 Paketat për tre ftesat për propozime
28 Pesëmbëdhjetë propozime u dorëzuan nga OSHC rome dhe egjiptiane dhe tre nga OSHC rome dhe egjiptiane në partneritet me OSHC jo rome dhe jo 
egjiptiane.
29 Shih shtojcën 3.5 Tetëmbëdhjetë raportet përfundimtare të OSHC-ve
30 Shih shtojcën 3.6 Raporti për monitorimin dhe trajnimin e OSHC-ve

PP4. Nxitja e punësimit dhe sipërmarrjes

4.1 Vlerësimi i mundësive për punësim dhe biznes për romët dhe egjiptianët

Projekti e ka nisur këtë paketë pune me një vlerësim të tregut të punës dhe në mënyrë të veçantë të punësimit 

të romëve dhe egjiptianëve dhe të statusit të veprimtarive të tyre ekonomike duke përfshirë tre qarqet ku është 

zbatuar SSIREC. Shkalla e punësimit është një tregues përfaqësues për përfshirjen sociale. Për rrjedhojë, 

shkalla e papunësisë që vihet re te romët dhe egjiptianët tregon se Shqipëria ende ka punë për të bërë për të 

trajtuar përfshirjen sociale në një nivel të arsyeshëm.

Vlerësimi parashtroi sfidat dhe mundësitë e punëkërkuesve romë dhe egjiptianë, të artizanëve dhe të 

sipërmarrësve potencialë romë dhe egjiptianë dhe hodhi dritë mbi mundësitë dhe sfidat me të cilat ata 

përballeshin ndërsa përpiqeshin për të depërtuar në treg.

Gjetjet dhe rekomandimet e vlerësimit e orientuan mbështetjen e projektit drejt arsimit dhe formimit profesional 

(AFP) tradicional ose jotradicional. Gjithashtu, raporti sugjeronte që SSIREC të përqendrohet në punimet 

artizanale dhe veprimtari të tjera që gjenerojnë të ardhura si mënyra për të rritur të ardhurat dhe për të 

përmirësuar të ardhurat në nivel familjeje, ndërkohë që ato gradualisht lëviznin drejt vetëpunësimit (si term i 

përdorur ligjërisht për të treguar punën e formalizuar).

Raporti i vlerësimit paralajmëronte për rreziqet e formalizimit të parakohshëm të veprimtarisë ekonomike të 

brishtë, të vogël dhe jokonkurruese që zhvillonin sipërmarrësit romë dhe egjiptianë. Formalizimi i parakohshëm 

i veprimtarisë ekonomike do të bënte që romët dhe egjiptianët të humbnin përfitimet e mirëqenies sociale që i 

kishin fituar me vështirësi, në një kohë kur veprimtaria e tyre ekonomike nuk konsiderohej aq fitimprurëse sa t’u 

mbulonte shpenzimet për të gjithë muajin. Kjo veprimtari ekonomike përballet me rreziqe të larta falimentimi 

shumë shpejt pas regjistrimit për shkak të barrës së lartë tatimore, konkurrencës së lartë, paragjykimit për 

sipërmarrësit romë dhe egjiptianë dhe nivelit të ulët të qëndrueshmërisë për shkak të pasurisë dhe kursimeve 

të kufizuara si rezultat i kushteve të aksesit të kufizuar në shërbimet financiare.

Si alternativë, raporti i vlerësimit sugjeronte mbështetjen e sipërmarrësve romë dhe egjiptianë për të zhvilluar 

veprimtari fitimprurëse, të cilat do t’u lejonin atyre të gjeneronin të ardhura për familjet e tyre dhe ndërkohë do 

t’u mundësonin që të kishin kohë për të studiuar tregun dhe segmentet e zinxhirit të vlerave, ku ata mund të 

depërtonin me shërbimet dhe produktet e tyre. Sigurisht që këto studime tregu kanë sugjeruar trajnime dhe 

ky shërbim është ofruar nga projekti.

Vlerësimi sugjeroi gjithashtu që pas mbylljes së SSIREC, të zhvillohen partneritete ndërmjet ofruesve lokalë 

të shërbimeve profesionale, të cilët kanë kapacitete për të ofruar shërbimet e kërkuara, për të mbështetur 

punësimin dhe gjenerimin e të ardhurave për sipërmarrësit e rinj dhe artizanët romë dhe egjiptianë. Raporti 

i vlerësimit ka ofruar udhëzime të dobishme për projektin dhe ato mund të përdoret për ndërhyrje në të 

ardhmen31.

4.2 Mbështetja e nismave për vetëpunësim dhe sipërmarrje

Gjatë muajit korrik 2013, në Korçë, Berat dhe Vlorë janë organizuar tre seminare rajonale me qëllimin për 

të identifikuar sfidat dhe mundësitë e punëkërkuesve romë dhe egjiptianë, të personave të trajnuar në 

AFP, të artizanëve dhe të sipërmarrësve potencialë. Këto seminare identifikuan nevojën për të kapërcyer 

hendekun ndërmjet individëve romë dhe egjiptianë (të trajnuarit, artizanët dhe sipërmarrësit) dhe ofruesve 

lokalë të shërbimit (qendrat e AFP-së, furnizimi i lëndëve të para, agjencitë e marketingut dhe mbështetësit e 

veprimtarive që gjenerojnë të ardhura). 

Në seminaret rajonale morën pjesë në total 57 

pjesëmarrës duke përfshirë individë romë dhe 

egjiptianë dhe zyrtarë lokalë, duke ndihmuar në 

identifikimin e praktikave ekzistuese në secilin qark 

për të lejuar një ndihmë sa më të përshtatshme 

dhe të koordinuar për romët dhe egjiptianët. Ata 

paraqitën një vizion të ri për bashkëpunim dhe 

për vendosjen e lidhjeve ndërmjet punëkërkuesve 

romë dhe egjiptianë, të trajnuarit në AFP, artizanët, 

sipërmarrësit potencialë dhe ofruesit vendorë 

profesionalë të shërbimit32. 

Veçanërisht në Korçë, duke qenë se sektori i 

punimeve artizanale është relativisht më i zhvilluar, 

projekti ka mbështetur artizanët romë dhe egjiptianë 

që të tregtojnë produktet e tyre duke mundësuar 

pjesëmarrjen e tyre në konkurset e organizuara 

nga shoqatat e artizanëve, si dhe në organizimin 

e panaireve të punimeve artizanale. Ndikimet e 

këtyre panaireve janë ndjerë në shumë drejtime. 

Kjo ka rritur besimin e sipërmarrësve vendorë të cilët 

përfituan përvojë për tregtimin dhe prezantimin e produkteve të tyre.

Më shumë se 50 artizanë romë dhe egjiptianë që prodhojnë produkte poçarie, produkte prej kashte, produkte 

të qëndisura dhe produkte metali kanë marrë pjesë në panaire të ndryshme. Projekti i ka mbështetur ata 

për dizajnimin dhe tregtimin e produktit, duke i ndihmuar ata për të vendosur lidhje me shoqata të tjera 

Mbi 50 artizanë romë dhe egjiptianë kanë 
marrë mbështetje për të tregtuar punimet e 
tyre artizanale në panaire të ndryshme që 
janë organizuar çdo vit në qytete të ndryshme 
të vendit, si:
Festimi i Ditës Ndërkombëtare të Romëve - 
java e 8 prillit;
Panairet e përvitshme pranverore për 
artizanët - mars deri në maj;
Festat e birrës dhe verërave në qytete 
turistike - qershor deri në gusht;
Tregu i Krishtlindjeve dhe Vitit të Ri - dhjetor; 

Llojet e ndryshme të punimeve artizanale të 
prodhuara nga artizanët romë dhe egjiptianë 
janë përfshirë në një broshurë për punimet 
artizanale dhe kanë tërhequr vëmendjen e 
sipërmarrësve dhe dyqaneve të shitjes me 
pakicë të punimeve të bëra me dorë.

31 Shih shtojcën 4.1 Vlerësimi i punësimit dhe sipërmarrjes për komunitetet rome dhe egjiptiane
32 Shih shtojcën 4.2 Raportet e veprimtarive për seminaret rajonale për punësimin e romëve dhe egjiptianëve

profesionale. Vendosja e lidhjeve është konsideruar si një aspekt i rëndësishëm duke qenë se këto lidhje mund 

të ndihmonin në garantimin e qëndrueshmërisë së fitimeve nga investimi pas përfundimit të projektit SSIREC. 

SSIREC besonte gjithashtu se shtrirja horizontale e njohurive ka qenë e rëndësishme për sipërmarrësit e rinj 

dhe rrjedhimisht këto panaire kanë shërbyer për shumë qëllime.

Është printuar dhe është shpërndarë në Tiranë dhe në qarqe një broshurë me produktet e prodhuesve romë 

dhe egjiptianë dhe me informacionet e tyre të kontaktit, duke përfshirë shpërndarjen edhe në agjencitë e 

udhëtimit, hotelet dhe restorantet që vizitohen shpesh nga turistët dhe sipërmarrësit. Gjithashtu, ata kanë 

krijuar lidhje me persona të tjerë që kanë qëllime të ngjashme, kanë gjetur grupe dhe institucione që mund 

t’i ndihmonin, kanë shitur produktet e tyre dhe kanë krijuar të ardhura kur nisën të merrnin porosi sipas 

kërkesave të tregut për produktet e tyre. Artizanët e Pogradecit dhe Korçës raportojnë një rritje të kërkesave 

për produktet e tyre të poçarisë, të produkteve prej kashte dhe produkteve të qëndisura33.

Gjithashtu, artizanët e Korçës (qarku me më shumë potencial në punimet artizanale dhe me numrin më të 

madh të artizanëve) janë mbështetur për të marrë pjesë në një konkurs rajonal për dizajnimin e punimeve 

artizanale, të organizuar me mbështetjen e Deutsche Gesellschaft fur Internationale Zusammenarbeit (GIZ) 

dhe Bashkisë së Korçës. Një produkt i projektuar me mbështetjen e projektit (një pjatë ku ishte gdhendur 

një pamje nga Korça) u prezantua nga Shoqata Egjiptiane e Qëndistarisë dhe u kualifikua në pesë produktet 

më të mira. Kjo ka shtuar kërkesat për këtë produkt specifik nga tregtuesit e suvenirëve, duke rritur kështu 

prodhimin dhe krijimin e të ardhurave për artizanët egjiptianë.

Që nga nisja e projektit, artizanët romë dhe egjiptianë janë mbështetur vazhdimisht për të tregtuar produktet 

e tyre në tetë panaire të organizuara në qytetet e Beratit, Korçës dhe Tiranës. Më konkretisht, panairet janë 

zhvilluar me raste të tilla si lançimi i projektit në korrik 2012 (1); Dita Ndërkombëtare e Romëve në prill 2013-

2014 (3); Ditët për ndërmarrjet e vogla dhe të mesme në nëntor 2013 (1); panairet e artizanëve në Berat në 

gusht 2014 (1); Panairi i Pranverës në prill 2014 (1); Këndi i artizanëve në Festën e Birrës Korça në gusht 2014 

(1). Për të mundësuar tregtimin e suksesshëm të produkteve të punuara me dorë nga artizanët romë dhe 

egjiptianë, më 14-15 dhjetor 2013 projekti ka organizuar një trajnim dy-ditor për dizajnimin dhe tregtimin e 

produkteve. Trajnimi u organizua në Korçë dhe mblodhi së bashku rreth 30 artizanë romë dhe egjiptianë nga 

Korça, Berati dhe Vlora, të cilët përveç udhëzimit teorik dhe praktik për punimet artizanale, patën mundësinë 

që të vizitonin fabrikat e vogla artizanale lokale dhe të shkëmbenin ide për produktet artizanale novatore dhe 

prezantimin e tyre në treg. Trajnimi u bë nga ekspertë të punimeve artizanale që punonin në fushën e turizmit 

dhe tregtimit të produkteve artizanale. Është përgatitur një kalendar me aktivitete kulturore në disa qytete 

ku tregtohen zakonisht produktet artizanale dhe artizanët romë dhe egjiptianë kanë marrë mbështetje për të 

qenë pjesë e këtyre veprimtarive (në Korçë, Berat dhe Tiranë) dhe për të prezantuar punimet e tyre artizanale 

dhe artistike që tashmë kanë një dizajn më të mirë dhe tregtohen më shumë34.

33 Shih shtojcën 4.3 Broshurë për artizanët romë dhe egjiptianë;
34 Shih shtojcën 4.4 Raport për trajnimin e artizanëve romë/egjiptianë, Korçë;

Projekti përgatiti dhe përdori një udhëzues me 100 ide novatore për vetëpunësim.

Ky udhëzues u prezantua gjatë tre seminareve me të rinjtë romë dhe egjiptianë dhe aktorët lokalë në secilin 

prej qarqeve. Të organizuar përkatësisht në periudhën janar-shkurt 2014, seminaret hapën debate lokale për 

mënyrën sesi të rinjtë romë dhe egjiptianë mund të përdornin idetë novatore dhe të zhvillonin plane individuale 

të realizueshme për biznese të reja.

Ndërkohë që projekti ka dhënë mbështetje për këto plane dhe nisma krijuese, ai gjithashtu është interesuar 

që t’i ndajë këto plane me agjenci të tjera të specializuara për të kërkuar ndihmë shtesë që mund të vinte në 

formën e këshillave ose të aksesit në shërbimet dhe/ose institucionet financiare.

Në këto seminare projekti ka mbështetur angazhimin dhe prezantimet nga sipërmarrësit e suksesshëm socialë, 

duke përfshirë gjithashtu ekspertë nga Yunus Social Business, Shqipëri (i bashkëfinancuar nga fituesi i çmimit 

Nobel, Profesor Yunus). Seminaret kanë shërbyer jo vetëm për të prezantuar idetë novatore për vetëpunësim, 

por gjithashtu kanë ndihmuar të rinjtë romë dhe egjiptianë që të mendojnë në mënyrë më realiste për idetë 

e tyre për gjenerimin e të ardhurave dhe për zgjedhjen e partnerëve të tyre të mundshëm. Seminaret janë 

organizuar në bashkëpunim të ngushtë me Shërbimin Kombëtar të Punësimit dhe zyrat rajonale të punësimit 

në të tria qarqet. Këto seminare kanë përfaqësuar një model që mund të përdorej rregullisht nga autoritetet 

publike përkatëse35 që janë përgjegjëse për të ndihmuar njerëzit të gjejnë punë. Këto metoda jo vetëm që 

kanë ndihmuar njerëzit që të mësojnë, por edhe i kanë frymëzuar ata që të gjejnë zgjidhje për veten e tyre 

dhe të mos bëhen përfitues pasivë të ndihmës, e cila mund të dojë një kohë të gjatë që të çojë në një punë 

dinjitoze.

Projekti SSIREC ka mbështetur në total 341 punëkërkues, sipërmarrës dhe artizanë romë dhe egjiptianë nga 

të tria qarqet që të kërkojnë për mundësi vetëpunësimi dhe sipërmarrjeje. Për përfituesit në të tria qarqet janë 

ofruar një sërë trajnimesh që konsistonin në gjenerimin e të ardhurave, kultivimin e bimëve mjekësore, si edhe 

kurse profesionale tradicionale dhe novatore. Si pjesë e mbështetjes, janë ndihmuar 110 përfitues romë dhe 

egjiptianë me përgatitjen e planeve individuale të investimit për bizneset e reja dhe me ofrimin e pajisjeve (55 

individë kanë marrë fidanë sherbele, makineri prerëse dhe vegla për vjelje); (55 individë janë mbështetur me 

pajisje për fillimin e aktivitetit në bujqësi, blegtori, parukeri, interpretim muzike, punime hidraulike, rrobaqepësi, 

larje makinash, për punimet artizanale dhe tregti).

Sipërmarrësve romë dhe egjiptianë në të tria qarqet u është ofruar trajnim dhe mbështetje në marketing 

për gjenerimin e të ardhurave. Mbështetje u është dhënë edhe 38 individëve romë dhe egjiptianë, persona 

të diplomuar dhe punëtorë të kualifikuar, të cilët kanë përfituar formim në vendin e punës në administratën 

publike, organizatat profesionale lokale, si dhe në kompani ndërtimi. Formimi në punë ka përfshirë fusha të 

ndryshme si: trajnimi për punësim (4 individë); ndërmjetësues për hartimin e planeve lokale për zhvillimin e 

komunitetit për romët dhe egjiptianët (6 individë); profesionistë të rinj që kanë ndihmuar në hartimin e Planit të 

Veprimit për Integrimin e Romëve dhe Egjiptianëve (2 individë); ndërmjetësues për mbrojtjen nga diskriminimi 

në zyrat e Avokatit të Popullit dhe të Komisionerit për Mbrojtjen kundër Diskriminimit (2 individë); punëtorë 

ndërtimi të angazhuar në zbatimin e ndërhyrjeve të programit në infrastrukturë (23 individë); ndihmës infermier 

(1 individ)36.

35 Shih shtojcën 4.5 Manual për njëqind ide novatore për vetëpunësim
36 Shih shtojcën 4.6 Baza e të dhënave për përfituesit nga PP4

Përshkrimi 
Nr. i 
përfituesve 

1 Totali i përfituesve në nxitjen e punësimit dhe sipërmarrjes* 341

2 Planet individuale të investimit dhe pajisjet për gjenerimin e të ardhurave 110

 Fidanë sherbele dhe vegla për prerje dhe vjelje 55

 Biznese të reja (bujqësi; blegtori; parukeri; interpretim muzike; hidraulik; rrobaqepësi; 
larje makinash; punime artizanale dhe tregti)

55

3 Kurse profesionale 90

 Kurse për kultivimin e bimëve mjekësore 55

 Kurs për operator, montazh videoje dhe raportim lajmesh 18

 Parukeri, estetikë, kuzhinë, mekanikë, berber, saldator dhe rrobaqepës 17

4 Formimi në punë 38

 Trajnim për punësim 4

 Ndërmjetësues në hartimin e planeve për zhvillimin e komunitetit 6

 Profesionistë të rinj që ndihmojnë në hartimin e planit të veprimit për romët/egjiptianët 2

 Ndërmjetësues për mbrojtjen nga diskriminimi te AP-ja dhe KMD-ja 2

 Punëtorë ndërtimi 23

 Ndihmës infermier 1

5 Mbështetje për dizajnimin dhe tregtimin e produkteve artizanale 30

6 Këshillim karriere vetëm për programin për nxitjen e punësimit 103

*Një person ka përfituar nga më shumë se një shërbim/veprimtari

Një element i rëndësishëm kyç për modelin ishte mbështetja me trajnim e ofruar për individët romë dhe 

egjiptianë që kishte si qëllim krijimin e veprimtarive që gjeneronin të ardhura. Ata janë ndihmuar për të zbuluar 

pikën e tyre të fortë dhe talentin e tyre dhe për ta përdorur atë për të depërtuar në treg për të gjeneruar të 

ardhura, duke kaluar gradualisht drejt vetëpunësimit nëse nisma tregonte se ishte fitimprurëse. Mbështetja e 

vetëpunësimit përfshinte krijimin e mundësive për të “mbjellë fara” dhe “për të rritur fidanë” në një “fidanishte”. 

Kur gjendej segmenti i duhur i tregut për këto produkte dhe shërbime, “fidanët” shkuleshin nga fidanishtja 

dhe dilnin më me siguri në treg të përgatitur për t’u përballur me forcat e tregut. Kjo ishte një qasje e bazuar 

në pikat e forta që mbështetej në frymën dhe aftësitë sipërmarrëse të romëve dhe egjiptianëve, të cilët kishin 

nevojë për mbështetje për të nisur një biznes të ri në një treg që prej kohësh ka qenë gjykues, përjashtues dhe 

i ashpër për bizneset e reja të brishta, sidomos ato të komuniteteve të margjinalizuara si romët dhe egjiptianët.

Gjithashtu, projekti ka ofruar shërbime të këshillimit për karrierën, kurse profesionale dhe formim në vendin 

e punës, ofrimin e pajisjeve për bizneset e reja, të cilat gjithashtu përgatisin njerëzit për punësim. Bashkimi i 

këtyre përgatitjeve për punësim me përpjekjet për gjenerimin e të ardhurave dhe lidhjet me ofruesit e tjerë të 

shërbimeve ishte element kyç për të gjetur zgjidhje për çështjet e punësimit, të cilat nuk janë të lehta për t’u 

zgjidhur.

Ndërkohë që nevojitet ende kohë për të parë plotësisht arritjet, metodologjia dhe qasja është mirëpritur 

nga romët dhe egjiptianët dhe është vlerësuar nga ofruesit e shërbimeve, të cilët kanë kuptuar rëndësinë e 

bashkëpunimit dhe përfitimit të ndërsjellë që vjen si rezultat i këtyre.

Për të mbështetur më tej vazhdimësinë e nismave për gjenerimin e të ardhurave të sipërmarrësve të rinj romë 

dhe egjiptianë, projekti ka mundësuar partneritete ndërmjet përfituesve dhe agjencive lokale të specializuara, 

si Auleda dhe Instituti MedAlb, me qëllim që të ruhej vazhdimësia e asistencës së ofruar për gjenerimin e të 

ardhurave edhe pas mbylljes së projektit. Projekti i ka kushtuar vëmendje të veçantë fuqizimit ekonomik të 

grave rome dhe egjiptiane nëpërmjet ofrimit të trajnimit bujqësor dhe ndihmës për kultivimin dhe tregtimin 

e bimëve mjekësore në të tria qarqet37. Gjatë periudhës janar-qershor 2015, projekti ka ofruar mbështetje të 

mëtejshme në trajnim dhe marketing për gjenerimin e të ardhurave për sipërmarrësit romë dhe egjiptianë. 

Gjithashtu, projekti ka përgatitur një analizë për inkubimin e vetëpunësimit dhe ka identifikuar rekomandime 

politikash për transformimin e tyre në veprimtari të mirëmenduara për gjenerimin e të ardhurave38.

4.3 Nxitja e punësimit

Duke qenë se shkalla e punësimit është një tregues përfaqësues për përfshirjen sociale, projekti ka mbështetur 

posaçërisht përpjekjet e romëve dhe egjiptianëve për të gjetur punësim. Kjo është bërë nëpërmjet nxitjes 

së punësimit dhe të vetëpunësimit39. Punësimi i një sërë profesionistësh të rinj romë dhe egjiptianë është 

konsideruar i rëndësishëm si për romët dhe egjiptianët nga njëra anë, ashtu edhe për shoqërinë shqiptare nga 

ana tjetër, duke qenë se këto përvoja i kanë ndihmuar të dy grupet që të kapërcenin frikën e mosnjohjes së 

njëri-tjetrit dhe të kuptonin se respekti i ndërsjellë garanton bashkëjetesën me dinjitet për të gjithë anëtarët e 

shoqërisë. Kështu që ky seksion i raportit paraqet të rinjtë që kanë përfituar vende pune, praktikë pune ose 

mundësi për t’u angazhuar në tregun e punës. Këto mund të jenë hapa të vegjël, por nga këto mundësi ka 

përfituar e gjithë shoqëria, ndërkohë që institucionet kanë nisur të ndryshojnë modelet e punësimit në favor 

të diversitetit.

Këto shembuj janë promovuar gjatë kohëzgjatjes së projektit, sepse këto raste nxisin fëmijët romë dhe 

egjiptianë dhe familjet e tyre që të vlerësojnë arsimin dhe të shfrytëzojnë mundësitë për të mësuar dhe 

për t’u zhvilluar si çdo qytetar tjetër në shoqërinë shqiptare. Ndaj këto paraqesin shembuj të shpresës dhe 

shpërblimin për përpjekjet e pandalshme.

Përveç punësimit të rreth 38 individëve të lartpërmendur, projekti ka trajnuar dhe ka punësuar nëpërmjet 

agjencisë Auleda 4 individë romë dhe egjiptianë si trajnues për punësimin. Dy trajnues për punësimin janë 

punësuar në Vlorë dhe dy të tjerë në Berat (dy femra dhe dy meshkuj), si pjesë e grupit të projektit për të ofruar 

shërbime të trajnimit për vetëpunësim për më shumë se 100 persona të tjerë romë dhe egjiptianë. Punonjësit 

romë dhe egjiptianë u trajnuan dhe përfituan punësim formal për një vit, me qëllim që të zhvillonin kapacitetet 

e punësimit për profesionistët e rinj romë dhe egjiptianë.

37 Shih shtojcën 4.7 Raportet përfundimtare të Auleda-s dhe MedAlb
38 Shih shtojcën 4.8 Broshurë për “Inkubimin e veprimtarive për gjenerim të ardhurash për grupet në nevojë”
39 Vetëpunësimi mbulohet në seksionin 4.2 të raportit

Gjithashtu, 6 nga 18 të rinjtë romë dhe egjiptianë nga Korça, Berati dhe Vlora, pasi u trajnuan si gazetarë, 

operatorë kamerash dhe prodhues videosh u punësuan nga Disutni Albania (një OSHC rome në Korçë) për të 

përgatitur një program që transmetohet në Televizionin Publik Shqiptar (TVSH) dy herë në javë.

Në datat 10-12 korrik 2013, në Korçë u organizua një panair pune ku morën pjesë dhe aplikuan për mundësi 

të ndryshme punësimi më shumë se 40 individë romë dhe egjiptianë. Edhe pse kjo veprimtari nuk rezultoi në 

punësimin e tyre, ajo ndihmoi në rritjen e kapaciteteve të individëve romë dhe egjiptianë për t’iu nënshtruar 

një interviste për punë dhe të njiheshin me kërkesat e tregut të punës40.

Projekti ka mbështetur 2 të rinj romë/egjiptianë të diplomuar në universitet (një mashkull dhe një femër) si 

ndërmjetësues për mbrojtjen nga diskriminimi, të cilët u pranuan si praktikantë përkatësisht pranë Komisionerit 

për Mbrojtjen nga Diskriminimi dhe Avokatit të Popullit. Këta individë janë trajnuar dhe kanë marrë mbështetje 

për një stazh të mëparshëm nga OSBE/BPRI, një projekti i financuar nga BE-ja dhe më pas për një vit nga 

projekti SSIREC për të konsoliduar përvojën e tyre në punë, gjë e cila rriti më pas shanset e tyre për një 

punësim të përhershëm. Në përfundim të mandatit të tyre në zyrën e Avokatit të Popullit dhe Komisionerit 

për Mbrojtjen nga Diskriminimi, këta dy praktikantë gjetën punësim në dy OSHC rome, dhe më konkretisht 

në Unionin e Romëve të Shqipërisë “Amaro Drom” dhe “Disutni Albania”, duke i sjellë OSHC-ve rome dhe 

egjiptiane njohuri dhe ekspertizë më të madhe. Ndërkohë, projekti ka marrë angazhimin e AP-së dhe KMD-

së se këto pozicione, përkatësisht ndërmjetësi për mbrojtjen nga diskriminimi, do të hapen si pozicione të 

përhershme pune pranë secilit institucion brenda vitit 2015.

Për të shtuar përvojën e punës së profesionistëve të rinj romë/egjiptianë, projekti ka angazhuar dy persona 

të diplomuar për juridik që të ndihmojnë grupin ministror të punës për të hartuar Planin e ri të Veprimit 

për Integrimin e Komuniteteve Rome dhe Egjiptiane 2015-2020. Dy praktikantë romë dhe egjiptianë punuan 

ngushtë me ekspertë ndërkombëtarë dhe kombëtarë dhe përfituan përvojë të konsiderueshme në analizën e 

të dhënave dhe hartimin e politikave për përfshirjen sociale. Pas këtij angazhimi, njëri prej tyre u punësua nga 

Shoqata për Mbrojtjen Sociale të të Rinjve (ARSIS) dhe tjetri punon si konsulent i pavarur.

Gjatë zbatimit të ndërhyrjeve në infrastrukturë projekti u dha mundësinë rreth 23 punëkërkuesve romë/

egjiptianë që të punonin si punëtorë ndërtimi në Berat, Korçë, Vlorë dhe Tiranë. Më konkretisht, ata punuan 

për ndërtimin e objekteve (d.m.th. të kopshteve, qendrave komunitare ndërkulturore, qendrave të kujdesit 

shëndetësor dhe qendrës kombëtare tranzitore të emergjencave), të rrugëve, kanalizimeve dhe terreneve 

sportive duke përfituar kështu përvojë në ndërtim. Ata u prezantuan me kompani që mund t’i punësonin ata 

sërish për punë civile në të ardhmen.

40 Shih shtojcën 4.9 Raport për panairin e punës të organizuar në Korçë

4.4 Monitorimi dhe rikonceptimi i mbështetjes

Vlerësimi për punësimin dhe sipërmarrjen rome dhe egjiptiane, i prezantuar më lart në këtë raport, ka 

shërbyer si bazë që projekti të ofronte mbështetje të përshtatshme dhe të realizueshme për individët romë 

dhe egjiptianë, duke marrë realisht në konsideratë sfidat dhe mundësitë, ndërkohë që garantonte arritjen e 

rezultateve të prekshme brenda kohëzgjatjes së projektit, në veçanti në fushën e nxitjes së punësimit dhe 

sipërmarrjes. Që të kishte rezultate të qëndrueshme në këtë fushë plot sfida, projekti e ka parë të nevojshme 

që të koordinonte partneritete ndërmjet anëtarëve të komunitetit rom dhe egjiptian dhe ofruesve profesionalë 

të shërbimeve në nivel lokal në secilin qark.

Projekti ka nxitur gjithnjë e më shumë punësimin e profesionistëve të rinj të arsimuar romë dhe egjiptianë në 

administratën publike dhe/ose në organizata profesionale.

Gjithashtu, projekti zbuloi se është e nevojshme jo vetëm që të lidhen punëkërkuesit romë dhe egjiptianë me 

agjencitë lokale të zhvillimit, por edhe të trajtohen probleme të tjera etnike që rezultojnë nga paragjykimet 

sociale afatgjata kundër identiteteve rome dhe egjiptiane. Krijimi i një mjedisi aftësimi ka qenë një komponent 

domethënës, të cilit i kanë shërbyer nxitja e punësimit dhe veprimtaritë e tjera të ndërmarra në zbatim të kësaj 

pakete pune.

Gjithashtu, vënia në zbatim e projektit nxori në pah nevojën për të integruar modelin për inkubimin e 

vetëpunësimit dhe gjenerimit të të ardhurave në masat aktive të tregut të punës, duke trajtuar specifikat që 

rezultonin nga profili i grupeve të synuara.

PP5. Ofrimi i mbështetjes për zbatimin e Strategjisë për Romët dhe të Planit të Veprimit 
të Dekadës së Përfshirjes së Romëve

5.1 Mbështetja për Drejtorinë e Përfshirjes Sociale dhe Barazisë Gjinore në MMSR

Projekti ka ofruar ndihmë për MMSR-në për një sërë aspektesh që ndikojnë veprimet dhe politikat e qeverisë 

për përfshirjen sociale të romëve dhe egjiptianëve. Në vijim jepet një përmbledhje e ndihmës së ofruar nga 

SSIREC e shoqëruar me artikulimin e produkteve/rezultateve të kësaj përpjekjeje. Zgjedhjet parlamentare 

të qershorit 2013 çuan në ristrukturimin e disa departamenteve në MMSR, ku përgjegjësitë e Sekretariatit 

Teknik për Romët i kaluan Drejtorisë së Përfshirjes Sociale dhe Barazisë Gjinore të krijuar rishtazi. Gjatë 

periudhës shtator 2012–qershor 2015 projekti ka ndihmuar Drejtorinë e Përfshirjes Sociale (më parë e njohur 

si Sekretariati Teknik për Romët) për të organizuar seminare me 15 zyrtarë të qeverisjes vendore (5 nga secili 

qark ku është zbatuar projekti) për sistemin pilot të monitorimit dhe raportimit RomAlb. Këta zyrtarë vinin nga 

këshillat e qarkut dhe drejtoritë rajonale të arsimit, shëndetësisë, punësimit dhe shërbimeve sociale. Roli i tyre 

është që të regjistrojnë të dhëna në sistem në mënyrë periodike dhe që t’u mundësojnë autoriteteve rajonale 

dhe Drejtorisë së Përfshirjes Sociale monitorimin e progresit drejt objektivave të përfshirjes sociale.

Gjatë muajit shkurt 2013, grupi i projektit ka dhënë mbështetje këshillimore për stafin e ish-Sekretariatit 

Teknik për Romët për të organizuar dy seminare konsultimi për të ardhmen e Dekadës për Përfshirjen e 

Romëve përtej vitit 2015. Këta seminare kanë përfshirë përkatësisht institucione shtetërore dhe organizata të 

shoqërisë civile.

Si rezultat, institucionet shtetërore dhe organizatat e shoqërisë civile dhanë sugjerimet e tyre për mënyrën 

sesi mund të përshtaten pas vitit 2015 veprimet që kanë si synim romët. Seminaret e konsultimit theksuan: 

a) nevojën për përfshirje më të madhe dhe pronësinë e ministrive të linjës lidhur me masat për përfshirjen 

sociale të komuniteteve rome dhe egjiptiane, b) rolin e rëndësishëm të shoqërisë civile rome dhe egjiptiane 

për t’i dhënë zë komuniteteve përkatëse në vendimmarrje dhe për të lehtësuar ofrimin e shërbimeve sociale.

Gjatë konsultimeve pjesëmarrësit ranë dakord që të vinin në përdorim mësimet e nxjerra nga zbatimi i 

Dekadës për Përfshirjen e Romëve, për të udhëzuar veprimet në vazhdim që çdo qeveri, duke përfshirë atë të 

Shqipërisë, do të ndërmerrte si pjesë e axhendës së BE-së për integrimin e minoritetit rom. Pjesë e mësimeve 

të nxjerra ishte nevoja për të zbritur në nivele sa më lokale që të ishte e mundur dhe për të lidhur veprimet e 

parashikuara me buxhetet përkatëse si në nivel lokal ashtu, edhe në nivel qendror.

Bazuar në përfundimet operative të seminarit të nivelit të lartë të zhvilluar në Tiranë në datat 20-21 shkurt 2014, 

SSIREC i ka ofruar ndihmë MMSR-së për të harmonizuar politikat lokale për përfshirjen sociale të romëve me 

platformën BE 2020 për integrimin e romëve. Ky proces harmonizimi është kryer me pjesëmarrjen e informuar 

të OSHC-ve rome dhe egjiptiane. Dialogu ka vazhduar dhe është përgatitur një Plan Veprimi i ri për Integrimin 

e Romëve dhe Egjiptianëve 2015-2020, edhe me pjesëmarrjen e shoqërisë civile, të autoriteteve vendore dhe 

të ministrive të linjës. Projekti e ka ofruar mbështetjen për këtë proces duke vënë në dispozicion një ekspert 

ndërkombëtar dhe një ekspert vendas për të dhënë udhëzimet e nevojshme, duke u mundësuar OSHC-ve 

rome dhe egjiptiane një pjesëmarrje të dobishme në procesin e dialogut dhe planifikimit dhe duke angazhuar 

në fund dy përfaqësues të profesionistëve të rinj romë dhe egjiptianë. Vlen të përmendet se drafti i planit të 

veprimit është finalizuar dhe pritet që të miratohet nga Këshilli i Ministrave brenda vitit 201541.

Projekti ka ofruar mbështetje për harmonizimin e sistemit të raportimit dhe të monitorimit me bazë rrjetin 

“RomAlb” me treguesit e planit të ri të veprimit. Janë organizuar 16 seanca trajnimi për 112 zyrtarë që 

përfaqësonin institucionet vendore dhe qendrore sipas fushave prioritare të planit të veprimit. Sistemi është 

në përputhje me Planin e ri të Veprimit për Integrimin e Romëve dhe Egjiptianëve 2015-2020 si pjesë integrale 

e Dokumentit të Politikave Kombëtare për Përfshirjen Sociale. Secilit prej zyrtarëve të trajnuar i është dhënë 

një llogari përdoruesi me qëllim që të hedhin rregullisht të dhëna për treguesit përkatës, duke u mundësuar 

kështu ministrive përkatëse që të monitorojnë zbatimin e masave. Si pjesë e trajnimit të tyre, për zyrtarët nga 

MMSR-ja dhe pikat e kontaktit në ministritë e linjës u organizua një seancë shtesë trajnimi, me fokus ngritjen 

e partneriteteve me OSHC-të rome dhe egjiptiane për mbledhjen e të dhënave dhe vleftësimin e tyre, i cili 

41 Shih shtojcën 5.1 Draft i Planit të Veprimit për integrimin e romëve dhe egjiptianëve

fillimisht ishte planifikuar të kryhej nën veprimtarinë në seksionin 2.3 të këtij raporti. MMSR-ja, në bashkëpunim 

me pikat e kontaktit në ministritë përkatëse të linjës, është përgjegjëse për të koordinuar funksionimin e 

sistemit dhe për përgatitjen e raporteve të progresit në lidhje me Planin e Veprimit për Integrimin e Romëve 

dhe Egjiptianëve42.

Ndërkohë që stafi rajonal trajnohet për sistemin pilot të monitorimit dhe raportimit RomAlb, i cili është në 

përputhje me planin e ri të veprimit, përdorimi i tij ka mbetur pezull deri në miratimin e planit të veprimit. 

Koha për konsultime dhe dialog në lidhje me planin e veprimit është përdorur nga stafi i projektit për të 

moderuar takime me nëngrupet teknike për çështjet rome në qarkun e Vlorës dhe të Beratit, si dhe për të 

pasur mirëkuptimin dhe miratimin e autoriteteve rajonale për të hedhur informacione në mënyrë periodike. Kjo 

çështje është diskutuar në detaje dhe janë arritur marrëveshje për veprimin.

5.2 Mbështetja e institucioneve përgjegjëse për mbrojtjen nga diskriminimi

Projekti ka luajtur një rol kyç për të lidhur shërbimet e ofruara nga Komisioneri për Mbrojtjen nga Diskriminimi 

(KMD) me komunitetet rome dhe egjiptiane. Ndërkohë që këto lidhje kanë ekzistuar në të shkuarën, projekti 

ka kontribuar posaçërisht për një praktikë sipas së cilës institucioni shpenzon kohë dhe bën përpjekje për 

të kuptuar më mirë vështirësitë e jetës për komunitetet rome dhe egjiptiane. Veprimtaritë specifike që janë 

organizuar gjatë kohëzgjatjes së projektit i kanë mundësuar institucionit dhe komuniteteve që të vendosin 

ura dhe modele komunikimi që mund të ruhen me lehtësi edhe pas përfundimit të projektit. Veprimtaritë e 

shtrira në komunitet të organizuara nga KMD-ja janë planifikuar në mars 2014 dhe vazhdojnë ende. Fokusi i 

shtrirjes së këtyre veprimtarive ka qenë që të merren njohuri nëpërmjet dialogut dhe konsultimeve për statusin 

e romëve dhe egjiptianëve dhe që atyre t’u ofrohet ndihmë për çështje që kanë të bëjnë me mbrojtjen nga 

diskriminimi.

KMD-ja me mbështetjen e projektit ka përgatitur broshura informuese që janë botuar në gjuhën shqipe dhe 

atë rome. Stafi i KMD-së ka vizituar komunitetet dhe ka luajtur një rol kyç për t’i ndihmuar ata në lidhje me 

mënyrën sesi duhen trajtuar çështjet e diskriminimit. Përfitimi i ndërsjellë i njohurive do të vazhdojë pas 

përfundimit të projektit meqenëse të dyja palët kanë lidhjet, marrëdhëniet dhe informacionet e nevojshme për 

t’u angazhuar në zgjidhjen e problemeve ose në promovimin e mbrojtjes nga diskriminimi43.

Janë organizuar gjashtë aktivitete publike të quajtura “Ditët e hapura me KMD-në” (dy në secilin qark) në 

lagjet rome/egjiptiane në Berat (6 shkurt 2014), Pogradec (13 shkurt 2014), Vlorë (20 shkurt 2014), ku janë 

përfshirë më shumë se 150 persona. Këto aktivitete kanë konsistuar në tre takime me aktorët lokalë dhe në 

tre vizita në terren në lagje të thella në qarqet përkatëse, të cilat të gjitha së bashku kanë kontribuar për të 

ndërgjegjësuar komunitetet për shërbimet e KMD-së dhe procedurat përkatëse.

Gjithashtu, projekti ka përgatitur një manual për procedurat ligjore dhe veprimet për mënyrën sesi duhen 

42 Shih shtojcën 5.2 Raport për trajnimet për RomAlb
43 Shih shtojcën 5.4 Plani për shtrirjen e shërbimeve në komunitet

trajtuar pretendimet për diskriminim me bazë etnike, me një fokus të veçantë romët dhe egjiptianët. Ky manual 

ofronte udhëzime gjithëpërfshirëse për stafin e Komisionerit për Mbrojtjen nga Diskriminimi (KMD). Manuali e 

vë theksin në kuadrin ligjor, rastet specifike të trajtuara nga gjykatat vendase dhe ato ndërkombëtare dhe në 

politikat dhe praktikat që përfshijnë çështje që lidhen ne romët dhe egjiptianët44.

Në një proces paralel, KMD-ja ka marrë mbështetje për të përditësuar formatin standard të ankesave si pjesë 

e mekanizmit të hartuar për komente dhe ankesa. Formati i ri standard i ankesave është përgatitur për të qenë 

i thjeshtë, duke pasur parasysh grupet e popullsisë si romët dhe egjiptianët. Formati i përgatitur është i lehtë 

për t’u plotësuar/për të dhënë informacionin që kërkohet45.

Projekti ka organizuar seanca trajnimi për stafin e KMD-së për çështjet ligjore dhe për strategjitë për shtrirjen 

e veprimtarive në komunitet. Stafi i projektit ka ndihmuar në organizimin e aktiviteteve publike në qarqet 

përkatëse duke shërbyer si katalizator për aktivitete, veprimtari dhe ndërveprime të tjera nga të cilat kanë 

përfituar pjesëmarrësit në projekt. Janë përgatitur fletëpalosje informuese për shërbimet dhe procedurat 

përkatëse për të përfituar shërbimet e KMD-së, të përshtatura në një gjuhë të thjeshtë, të cilat janë shpërndarë 

gjerësisht në komunitetet përkatëse.

Avokatit të Popullit i është ofruar këshillim teknik për hartimin e tre ndryshimeve ligjore për strehimin social, 

transferimin e vendbanimit dhe ndihmën ekonomike. Ndryshimet janë konsultuar gjerësisht me OSHC-

të rome dhe egjiptiane e më pas i janë dorëzuar ministrive përkatëse të linjës. Ndryshimet e propozuara 

thjeshtësojnë kriteret kyçe që individët romë dhe egjiptianë të kenë akses në strehimin social, transferimin e 

vendbanimit dhe të përfitojnë ndihmë ekonomike. Edhe pse ndryshimet e prezantuara pritet që të kenë një 

ndikim pozitiv në jetën e familjeve rome që rrezikohen nga dëbimi, ato duhet të ndiqen nga udhëzime dhe 

fushata informuese me qëllim që të garantohet zbatimi efikas i tyre46.

Siç u përmend më lart në këtë raport, projekti ka mbështetur dy romë dhe egjiptianë të diplomuar në universitet 

si ndërmjetësues për mbrojtjen nga diskriminimi, të cilët kanë punuar për një vit në zyrën e KMD-së dhe AP-

së. Pas kësaj nisme, të dy institucionet panë se këto praktika pune sillnin përfitime, ndërsa dy praktikantët 

mësuan shumë nga përvoja. Stafi i këtyre institucioneve mësoi të respektonte praktikantët dhe praktikantët 

mësuan të përshtateshin në mjedise institucionale. Ndërkohë që të dy institucionet kanë marrë angazhim 

për t’i kthyer këto pozicione në pozicione të përhershme në strukturat e tyre dhe po punojnë në këtë drejtim, 

praktikantët përfunduan praktikën e tyre dhe janë punësuar në OSHC.

44 Shih shtojcën 5.3 Paketa për të drejtën e mbrojtjes nga diskriminimi, e përgatitur nga KMD
45 Po aty
46 Shih shtojcën 5.5 Ndryshimet ligjore për strehimin social, transferimin e vendbanimit dhe ndihmës ekonomike, të propozuara nga Avokati i Popullit

PP6. Fushata e ndërgjegjësimit dhe informimit

6.1 Përgatitja e Strategjisë së Komunikimit dhe Planit të Veprimit

Pas nisjes së projektit u përgatit një Strategji Komunikimi dhe një Plan Veprimi në përputhje me udhëzimet 

e BE-së për vizibilitetin. Kjo strategji synonte ndërgjegjësimin për veprimet e ndërmarra për të mundësuar 

përfshirjen sociale, për të luftuar diskriminimin dhe për të zhvilluar vlerësimin e ndërsjellë për diversitetin.

Strategjia e ka bazuar punën e saj në një sërë masash, por theksi i saj ka qenë ngritja e një rrjeti të 

Ambasadorëve të Vullnetit të Mirë për Diversitetin Kulturor. Ambasadorët e vullnetit të mirë ishin personalitete 

të shquara shqiptare nga fusha e artit, sportit dhe medias. Ata kanë shërbyer si qytetarë model dhe janë 

përfshirë në veprimtari të projektit për të përçuar mesazhe të forta për përfshirjen sociale dhe për të nxitur 

respektin për diversitetin kulturor. Veprimet e parashikuara në këtë strategji shoqërohen nga slogani “Unë dhe 

ti – Të barabartë në diversitet”. Një vëmendje e veçantë i është kushtuar parimit të njohjes së pronësisë nga 

institucionet partnere në nivel qendror dhe vendor47.

Strategjia e Komunikimit dhe Plani i Veprimit kanë shërbyer si udhëzues për t’u komunikuar përfituesve, 

medias dhe publikut të gjerë rezultatet e projektit. Përfshirja e të rinjve të suksesshëm romë dhe egjiptianë si 

qytetarë model dhe e personalitete me influencë në publikun e gjerë si Ambasadorë të Vullnetit të Mirë për 

Diversitetin Kulturor ka kontribuar për një rritje të ndërgjegjësimit te publiku i gjerë për diversitetin kulturor 

dhe besohet (përmes disa shenjave të vëzhguara) se kjo strategji ka ndikuar te romët dhe egjiptianët dhe te 

publiku i gjerë për sa i përket këndvështrimit/qëndrimit së tyre ndaj përfshirjes sociale48.

6.2 Zbatimi i një fushate kombëtare ndërgjegjësimi dhe advokimi 

Lançimi i projektit u zhvillua më 11 korrik 2012 në Korçë, dhe pjesë e tij ishte një panair me artizanë, i pasuar 

nga një konferencë me titull “Përfshirja Sociale e Komuniteteve Rome dhe Egjiptiane”, me pjesëmarrjen e 

përfaqësuesve të nivelit të lartë të MMSR-së, të Delegacionit të BE-së, të përfaqësuesve të PNUD-it, të 

përfaqësuesve vendorë nga të tria qarqet, si dhe të përfaqësuesve nga organizatat e shoqërisë civile dhe të 

medias dhe të aktivistëve të ndryshëm. Siç përmendet më lart në seksionin 1.1 të këtij raporti, ky eveniment 

tërhoqi vëmendjen e veçantë të medias dhe hodhi themelin për rritjen e bashkëpunimit në të gjitha nivelet për 

zbatimin e projektit. Me qëllim nxitjen e qytetarisë aktive dhe ndërgjegjësimin për vullnetarizmin, mbrojtjen e 

mjedisit dhe të drejtat e njeriut, FKK-të kanë kryer veprimtari të rregullta me pjesëmarrjen e vullnetarëve (për 

pastrimin e territoreve, mbjelljen e pemëve në lagje, në oborret e shkollave dhe vende të tjera publike etj.). 

Veprimtaritë përfshinin ndërveprimet ndërmjet fëmijëve, të rinjve dhe prindërve me prejardhje të ndryshme 

kulturore, duke kontribuar në njohjen dhe respektimin më të madh të identiteteve kulturore përkatëse.

Projekti ka prodhuar tre dokumentarë. I pari, me titull “Të barabartë në diversitet” me intervista me Ambasadorët 

e Vullnetit të Mirë për Diversitetin Kulturor dhe qytetarët model romë/egjiptianë. Ky dokumentar është 

47 Shih shtojcën 6.1 Strategjia e Komunikimit e SSIREC
48 Vlerësimi i projektit mund të hedhë më tepër dritë për efektin e këtyre veprimtarive.

transmetuar në Televizionin Publik Kombëtar (TVSH) dhe është shpërndarë gjerësisht në mediat sociale. 

Dokumentari i dytë me titull “Kur ëndrrat bëhen realitet” ka në fokus një artist të ri të talentuar rom, i cili ka 

marrë mbështetje nga projekti për të vënë në skenë dramën “Të Mjerët”. Dokumentari i tretë me titull “Një 

hap drejt përfshirjes sociale” me fokus historitë e suksesit nga ndërhyrjet e projektit është transmetuar në 

Top Channel gjatë orarit me më shumë shikues49. Me rastin e Ditës Ndërkombëtare të Romëve më 8 prill 

2013, 2014 dhe 2015 në Televizionin Publik Shqiptar janë organizuar diskutime reflektuese për qasjet efikase 

në drejtim të përfshirjes sociale të komuniteteve rome dhe egjiptiane. Në këto shfaqje kanë qenë të ftuar 

Drejtuesi i Projektit SSIREC, Komisioneri për Mbrojtjen nga Diskriminimi, Drejtori i Drejtorisë së Përfshirjes 

Sociale në MMSR, Avokati i Popullit, përfaqësues të shoqërisë civile rome dhe egjiptiane, si dhe studentë 

dhe të diplomuar romë dhe egjiptianë dhe bashkëmoshatarë të tyre jo romë dhe jo egjiptianë. Shfaqjet kanë 

shërbyer si një mundësi e shkëlqyer për të paraqitur një këndvështrim më realist të sfidave dhe mundësive 

për një brez të ri individësh romë dhe egjiptianë të arsimuar dhe të suksesshëm.

Këta individë dhe grupet në të cilët ata 

bëjnë pjesë mund dhe do të bëhen zëri i 

komuniteteve të tyre, duke bërë të mundur 

që ata të organizohen, të marrin pjesë në 

vendimet që ndikojnë në jetët e tyre dhe 

të përmirësojnë aksesin në shërbimet 

publike, të luftojnë diskriminimin 

ndërkohë që kontribuojnë për një kulturë 

të respektit dhe vlerësimit të ndërsjellë të 

ndryshimeve.

Në drejtim të respektit të ndryshimeve, 

nëntë personalitete të shquara nga bota 

e artit, letërsisë, akademisë dhe medias 

u shpallën Ambasadorë të Vullnetit të 

Mirë për Diversitetin Kulturor në Shqipëri. Gjatë tre viteve të zbatimit të projektit, video-mesazhet e tyre, 

pjesëmarrja e tyre në aktivitete së bashku me qytetarët model romë dhe egjiptianë ka mundësuar një pranim 

më të madh të romëve dhe egjiptianëve në pjesën tjetër të shoqërisë. Kjo vëmendje e personaliteteve të 

shquara për problemet me të cilat përballen romët dhe egjiptianët ka përmirësuar imazhin e këtyre grupeve të 

portretizuar në media. Si rezultat, romët janë paraqitur në mënyrë pozitive në komedi dhe emisione televizive 

në vend.

Personalitetet e zgjedhura kanë përdorur popullaritetin dhe statusin e tyre social për të arritur në audienca të 

ndryshme dhe për të pasur një ndikim te vendimmarrësit, udhëheqësit politikë dhe partnerët për zhvillim, që 

të mbështesin axhendën e përfshirjes sociale në vend.

Nëntë personalitete të shquara shqiptare të shpallur
“Ambasadorë të Vullnetit të Mirë për Diversitetin Kulturor”

• Z. Zhani Ciko, Drejtor i Teatrit të Operas dhe Baletit;
• Znj. Arbana Osmani, prezantuese e njohur në televizion  
   dhe në radio;
• Z. Ermal Hasimja, profesor në Universitetin e Nju Jorkut;
• Z. Florian Kondi (i njohur si Dr. Flori), këngëtar i  
   mirënjohur shqiptar;
• Z. Gazmend Paja, aktor komedie;
• Z. Kujtim Çashku, regjisor;
• Z. Marin Mema, gazetar investigativ;
• Z. Mina Qirici, autor i disa librave për kulturën rome;
• Z. Pandi Laço, shkrimtar dhe producent televiziv

49  Shih shtojcën 6.2 Kopje të tre dokumentarëve për romët/egjiptianët

Janë organizuar një sërë veprimtarish ndërgjegjësuese për 

të kujtuar Ditën Ndërkombëtare të Romëve në vitet 2013, 

2014 dhe 2015. Pjesë e festimeve kanë qenë panairet 

artizanale ndërkulturore; Konferenca kombëtare “Të dhëna 

të sakta – politika përkatëse” në kuadër të Planit Kombëtar 

të Veprimit për Dekadën e Përfshirjes së Romëve); Vënia 

në skenë e dramës “Të Mjerët” në Universitetin e Arteve 

(prill 2013), me regji të Ram Hadroj, një rom i Shqipërisë i 

diplomuar në universitet, dhe ku interpretonin të rinj romë 

dhe egjiptianë dhe studentë të arteve; ekspozita “Vendi 

im”, me instalacione dhe piktura të artistit rom të arteve 

vizuale Sead Kazanxhiu, duke përfshirë edhe botimin e 

një broshura që përmbante veprat e ekspozuara të artit; 

festivale muzikore, ku me pjesëmarrjen e tyre bashkuan 

zërat muzikantë romë dhe egjiptianë dhe ata jo romë dhe jo egjiptianë (prill 2014).

Është organizuar një koncert me titull “Tingujt e diversitetit kulturor” me pjesëmarrjen e muzikantëve të rinj 

romë së bashku me artistë të mirënjohur. Pjesë e këtij aktiviteti u bë një grup fëmijësh romë që banonin në 

Qendrën Kombëtare Tranzitore të Emergjencave, të cilëve iu ofrua trajnim muzikor dhe aftësim për jetën 

nëpërmjet mbështetjes së projektit dhe ata ishin në gjendje që të interpretonin në skenë në gjuhën shqipe 

dhe atë rome. (Prill 2015)

Gjithashtu, në bashkëpunim me Institutin e Medias është përgatitur një manual trajnimi për raportimin mbi 

diversitetin kulturor me fokus komunitetet rome dhe egjiptiane dhe ai u është shpërndarë më shumë se 100 

gazetarëve. Janë organizuar dy seanca trajnimi me 53 gazetarë të rinj, të cilët kanë përmirësuar aftësitë e tyre 

në lidhje me raportimin për minoritetet me fokus të veçantë luftën kundër diskriminimit, mbrojtjen e dinjitetit 

njerëzor dhe diversitetin kulturor. Në vijim të trajnimit u organizua një konkurs kombëtar për historinë më 

të bukur të zhvillimit që fliste për komunitetet rome dhe egjiptiane dhe tre gazetarë u vlerësuan me çmimin 

e ekselencës për raportimin rreth diversitetit50. Historitë e suksesit dhe mësimet e nxjerra nga ndërhyrjet e 

projektit janë shfaqur në kanale të ndryshme mediatike dhe komunikimi gjatë gjithë zbatimit të projektit.

• 3 dokumentarë (“Të barabartë në diversitet”; “Kur ëndrrat bëhen realitet”; “Një hap drejt përfshirjes  

 sociale”) janë përgatitur dhe janë transmetuar në TVSH dhe Top Channel;

• Janë transmetuar 3 emisione televizive që kanë nxjerrë në pah nismat e ndryshme të projektit. Në  

 këto programe televizive nuk janë përfshirë vetëm përfituesit romë dhe egjiptianë, por edhe përfaqësues  

 të institucioneve kyçe si Ministri i Mirëqenies Sociale dhe Rinisë, Avokati i Popullit dhe Komisioneri  

 për Mbrojtjen nga Diskriminimi. Për të arritur një audiencë më të madhe, këto programe janë  

 transmetuar gjatë ditëve të shënuara ndërkombëtare.

Vënia në skenë e dramës “Të Mjerët” nga 
studentë romë dhe egjiptianë së bashku me 
studentë të Universitetit të Arteve ka qenë 
një mënyrë novatore për të promovuar vlerat 
kulturore të komuniteteve rome/egjiptiane dhe 
për ruajtjen dhe zhvillimin e identiteteve të tyre 
si pjesë përbërëse e trashëgimisë kulturore 
kombëtare.
Një pjesë mbresëlënëse e dramës ishte mënyra 
sesi ishin përfshirë kultura dhe tradita rome. 
Regjisori kishte përfshirë jo vetëm muzikën 
rome, por edhe elemente të tjera si p.sh. 
kostumet tradicionale të romëve.

50 Shih shtojcën 6.3 Manual për raportimin në lidhje me diversitetin kulturor

Në vijim të negocimeve të projektit ndërmjet Televizionit Kombëtar Shqiptar (TVSH) dhe Disutni Albania 

(një OSHC rome në Korçë që prodhon programe televizive për romët) u ra dakord që për herë të parë të 

transmetohej dy herë në javë një program në gjuhën rome. Transmetimi i parë në TVSH nisi më 26 dhjetor 

2013 në gjuhën rome me titra në shqip. Ky program shpërndahet rregullisht edhe nëpërmjet YouTube.

Janë zhvilluar konsultime me OSHC rome dhe egjiptiane, me studentë dhe aktivistë nga i gjithë vendi në 

lidhje me Axhendën e Zhvillimit Post-2015, si pjesë e procesit global të konsultimeve në disa vende të 

botës (Shqipëria është një ndër 70 vendet e përzgjedhura) për të projektuar prioritetet e reja për zhvillim pas 

vitit 2015, sipas Objektivave të Zhvillimit të Mijëvjeçarit. Konsultimet e organizuara në të gjithë vendin me 

moton “E ardhmja që duam” ka qenë pjesë e konsultimeve globale që synonin të gjenin konsensus ndërmjet 

njerëzve, komuniteteve, qyteteve, aktorëve dhe grupeve të ndryshme në vend që zakonisht nuk janë pjesë 

e negocimeve shumëpalëshe. Atyre iu dha mundësia që të shprehin pikëpamjet e tyre për prioritetet kyçe 

për zhvillim. Disa të rinj romë dhe egjiptianë dhe anëtarë të komunitetit ishin pjesë e këtyre diskutimeve për 

çështje që lidhen me punësimin e të rinjve, mjedisin dhe pabarazitë sociale. 

Tetë broshura informuese janë përgatitur çdo tre muaj në gjuhën shqipe, angleze dhe rome (Romane), ku është 

theksuar pjesëmarrja aktive dhe janë nxjerrë në pah shembuj të individëve të fuqizuar romë dhe egjiptianë, për 

të përcaktuar axhendat e zhvillimit në qarqe të ndryshme.

Kanale të ndryshme komunikimi, në median e shkruar dhe atë elektronike, kanë theksuar ndikimin e projektit për 

të prezantuar një qasje novatore ndaj përfshirjes sociale të komuniteteve rome dhe egjiptiane dhe vlerësimit të 

diversitetit kulturor51. Grupi i projektit ka organizuar vizita në terren në zonat e ndërhyrjeve në të tria qarqet, me 

12 gazetarë që përfaqësonin burime të njohura të medias në vend. Ata patën mundësinë të takonin fermerë, 

artizanë dhe individë të tjerë romë dhe egjiptianë. Gjithashtu ata vizituan investimet në infrastrukturë të kryera 

në zonat e banuara nga komunitetet rome dhe egjiptiane. Nëpërmjet kësaj përvoje, gazetarët mundën të ishin 

dëshmitarë të ndikimit që projekti kishte pasur në jetën e përditshme të komuniteteve. Pas vizitës së tyre, 

disa gazeta të përditshme shkruan për histori që portretizonin imazhe premtuese të komuniteteve rome dhe 

egjiptiane52.

Për të shënuar mbylljen e projektit, më 12 qershor 2015 në Tiranë u organizua një konferencë me titull “Rritja 

e përfshirjes sociale të komuniteteve rome dhe egjiptiane”. Në konferencë morën pjesë rreth 80 pjesëmarrës, 

aktorë kombëtarë dhe lokalë të përfshirë në zbatimin e projektit, si dhe përfitues të projektit. Pas prezantimit, 

përfituesit romë dhe egjiptianë të pranishëm në konferencë ndanë rezultatet dhe dëshmitë e tyre me të tjerët. 

Pjesëmarrësit u bënë pjesë e tre grupeve tematike të punës për identifikimin e praktikave efikase, të mësimeve 

të nxjerra dhe të veprimeve për të ardhmen, ndërkohë që Shqipëria vazhdon rrugëtimin e saj drejt përfshirjes 

sociale. Grupet e punës u përqendruan edhe në tre tema të rëndësishme për ndërhyrjet e kryera nga projekti 

SSIREC, dhe përkatësisht: a) Inkubimi i vetëpunësimit dhe gjenerimit të të ardhurave; b) Forcimi i zërit të 

shoqërisë civile rome dhe egjiptiane dhe nxitja e qytetarisë aktive; c) Qeverisja me pjesëmarrje për përfshirjen 

51 Shih shtojcën 6.4 Broshura informuese, fakte të shpejta dhe artikuj promocionalë
52 Shih shtojcën 6.5 Histori suksesi të individëve romë dhe egjiptianë në media

sociale. Kjo veprimtari kontribuoi për një diskutim të thelluar për çështjet e përfshirjes sociale dhe veprimet e 

nevojshme në të ardhmen për të vazhduar punën e nisur në Shqipëri53. Të gjitha arritjet dhe mësimet e nxjerra 

nga projekti janë përmbledhur në një broshurë të thjeshtë, e cila rrit ndërgjegjësimin e publikut të gjerë për 

modelet pozitive në fushën e përfshirjes sociale të komuniteteve rome dhe egjiptiane.

53 Shih shtojcën 6.6 Raporti për evenimentin për mbylljen e veprimit

RREZIQET, KUNDËRMASAT DHE
RRUGËZGJIDHJET

Rreziqet dhe kundërmasat

Grupi i projektit ka qenë i kujdesshëm për të identifikuar dhe zbutur rreziqet nëpërmjet zbatimit të kundërmasave 

përkatëse. Projekti ka identifikuar mënyra për të trajtuar vonesat në fazën e nisjes dhe ka gjetur rrugëzgjidhje 

për të ecur përpara, edhe gjatë ndryshimeve politike për shkak të zgjedhjeve parlamentare. Projekti është 

zbatuar me fleksibilitet, duke rikonceptuar veprimet e tij mbi bazën e mendimeve dhe rekomandimeve të 

ekspertëve. Një shembull i kësaj është inkubimi i nismave për vetëpunësimin dhe gjenerimin e të ardhurave.

Rreziku 1. Vonesa në rekrutimin e stafit dhe ngritjen e zyrave në qarqe, përgatitjen dhe nënshkrimin e 

Memorandumeve të Mirëkuptimit me autoritetet vendore përkatëse, sipas numrit të fushave të ndërhyrjes 

brenda tre qarqeve të përzgjedhura.

Kundërmasa 1: Menaxhimi i projektit ka vlerësuar rëndësinë e veprimtarive të vonuara dhe e ka pasqyruar atë 

në planifikimin vjetor. Sa herë që ka qenë e mundur, veprimi është thjeshtuar dhe veprimtaritë janë grupuar në 

përputhje me kërkesat e miratuara dhe duke mos neglizhuar ruajtjen e cilësisë së rezultateve. Rishikimet janë 

pasqyruar në planin vjetor dhe janë zbatuar në kohën e duhur.

Rreziku 2: Përfitimet e formalizimit të bizneseve të vogla rome/egjiptiane nuk janë konsideruar të mjaftueshme 

sa të mbulonin shpenzimet për regjistrimin e biznesit. Në rast se një anëtar i familjes regjistron një biznes 

të vogël, e gjithë familja hiqet nga lista e përfituesve të ndihmës ekonomike dhe pa asnjë mundësi për t’u 

kthyer sërish nëse biznesi nuk ka sukses. Situata ekonomike i është nënshtruar kushteve në ndryshim që 

kanë vështirësuar zhvillimin e veprimtarive të biznesit. Gjetjet paraprake të vlerësimit për punësimin dhe 

sipërmarrjen theksuan se regjistrimi i një veprimtarie të sapokrijuar rome dhe egjiptiane për gjenerimin e të 

ardhurave mund të mos i rezistojë konkurrencës, ndërkohë që rrezikon që romët dhe egjiptianët (tregtarët e 

vegjël dhe artizanët) të përjashtohen nga ndihma ekonomike.

Kundërmasa 2: Projekti ka vlerësuar dhe monitoruar rregullisht situatën ekonomike në të tria qarqet, duke 

dhënë mbështetje shtesë sipas nevojës me qëllimin për t’iu përshtatur rrethanave të individëve përkatës 

romë dhe egjiptianë. Siç paraqitet në përfundimet e vlerësimit, projekti e rikonceptoi mbështetjen e tij për 

inkubimin e vetëpunësimit dhe veprimtarive të vogla për gjenerimin e të ardhurave, në vend që të kërkonte 

formalizimin e tyre të parakohshëm. Projekti ka ndihmuar për të vendosur lidhje ndërmjet të vetëpunësuarve 

dhe sipërmarrësve romë dhe egjiptianë me agjencitë profesionale lokale, me qëllim që të garantonte kalimin 

në kohë dhe pa probleme nga inkubimi i veprimtarive për gjenerimin e të ardhurave në formalizimin e tyre.

Rreziku 3: Parashikohej që zgjedhjet parlamentare të qershorit 2013 të ngadalësonin procesin e zbatimit 

të projektit për shkak të ndryshimeve politike në administratën përgjegjëse për përfshirjen sociale. Këto 

ndryshime paraqisnin rrezik, sepse administrata e re mund të mos kishte njohuri për proceset në vazhdim me 

fokus romët dhe egjiptianët.

Kundërmasa 3: Pas zgjedhjeve parlamentare, stafi i programit të PNUD-it vendosi kontakte me zyrtarët 

e sapoemëruar në qeverinë qendrore dhe ia arriti që t’i informonte ata për të dhënat që u nevojiteshin për 

punën që projekti kishte kryer deri në atë moment. Gjithashtu, stafi ia doli që të rimerrte angazhimin e njësive 

përkatëse të qeverisjes vendore në qarqet e projektit për vazhdimin e bashkëpunimit në kuadër të projektit, 

për të kontribuar bashkërisht për objektivat e përcaktuara.

Rreziku 4: Që nga fillimi grupi i projektit kishte marrë në konsideratë rrezikun që disa komunitete rome dhe 

egjiptiane mund të mos ishin të hapura për dialog dhe për pasojë të mos bashkëpunonin në projekt. Një tjetër 

rrezik i parashikuar ishte transparenca e shoqërisë shqiptare dhe e përfaqësuesve të autoriteteve, të cilët 

kishin një imazh të njëanshëm dhe negativ për romët dhe egjiptianët. Margjinalizimi i komuniteteve rome dhe 

egjiptiane në Shqipëri dhe fakti që ata perceptohen si qytetarë të dorës së dytë konsiderohej një rrezik që 

mund të bëhej pengesë për përpjekjet e projektit për përfshirjen sociale të komuniteteve rome dhe egjiptiane.

Kundërmasa 4: Bashkëpunimi i ngushtë me OSHC-të rome dhe egjiptiane dhe organizatat e tjera me bazë 

komunitetin që ushtrojnë veprimtarinë në nivel lokal, si dhe përfshirja e individëve romë/egjiptianë në grupin 

e projektit, kanë treguar se janë një instrument për të garantuar dialogun dhe përfshirjen e grupeve përkatëse 

rome dhe egjiptiane. Imazhi i romëve dhe egjiptianëve është trajtuar rregullisht nëpërmjet strategjisë së 

komunikimit dhe është shfrytëzuar çdo mundësi sado e vogël për të ndikuar te shoqëria, në mënyrë që ky 

imazh të ndryshohej dhe të zëvendësohej me imazhe të reja pozitive. Në fund, përdorimi i figurave të shquara 

për të promovuar identitetet e romëve dhe egjiptianëve ka qenë një instrument për të punuar për çështjet e 

pranimit dhe respektimit të diversitetit.

Sfidat e tjera

Ndryshimet politike që erdhën nga zgjedhjet parlamentare të qershorit 2013 rezultuan në ndryshime dhe 

ristrukturime në MMSR ku Sekretariati Teknik për Romët nuk ekziston më. Në vend të tij, monitorimi i Planit 

Kombëtar të Veprimit për Dekadën e Romëve iu ngarkua Drejtorisë së Përfshirjes Sociale dhe Barazisë Gjinore 

dhe kjo drejtori u caktua që të koordinonte punën për zhvillimin e një Plani të ri Veprimi për Integrimin e Romëve 

dhe Egjiptianëve, në përputhje me platformën e BE-së 2020 për integrimin e romëve. Ndonëse ky është një 

zhvillim pozitiv, ai ka penguar vënien e plotë në zbatim të sistemit të raportimit të të dhënave RomAlb dhe 

funksionimin e grupeve rajonale për vlerësimin e nevojave sociale dhe të Nën-grupeve Teknike për Çështjet 

Rome në varësi të tyre. Projekti i ka ofruar ekspertizë MMSR-së për të përshtatur integrimin e sistemit RomAlb 

sipas treguesve të përcaktuar të miratuar rishtazi. Projekti ka trajnuar rreth 112 anëtarë të stafit që punon në 

njësitë e qeverisjes qendrore dhe vendore. Me finalizimin e Planit të ri të Veprimit për Integrimin e Romëve 

dhe Egjiptianëve, MMSR-ja dhe qeveria kanë marrë një rol të rëndësishëm dhe përgjegjësinë për të arritur 

objektivat e planit.

Ndryshimet e prezantuara gjatë zbatimit

Me qëllimin për të përshtatur veprimtaritë e projektit sipas zhvillimeve të reja në vend dhe sipas nevojave reale 

dhe potencialeve të komuniteteve të synuara, veprimtaritë e projektit janë rikonceptuar sipas nevojës.

Ky rikonceptim është miratuar nga Komiteti i Menaxhimit të Projektit, duke pasqyruar edhe rekomandimet 

e raporteve për monitorim të orientuar drejt rezultateve (ROM). Në vijim jepet një listë e ndryshimeve të 

ndërmarra:

Projekti e shtyu kohëzgjatjen e tij pa asnjë kosto shtesë deri më 30 qershor 2015 (gjashtë muaj), në mënyrë 

që grupi i projektit të kishte mundësi të përfundonte veprimtaritë e mbetura;

Si pjesë të Paketës së Punës 4, grupi ka vlerësuar ndihmën e dhënë nga projekti në lidhje me vetëpunësimin 

dhe gjenerimin e të ardhurave, në mënyrë që të identifikoheshin strategjitë dhe hapat e veprimeve për një 

kalim pa probleme nga inkubimi në formalizim.

Në zbatim të Paketës së Punës 5, grupi i projektit ka ofruar mbështetje për MMSR-në për të përgatitur 

Planin e Veprimit për Integrimin e Romëve dhe Egjiptianëve, duke harmonizuar kështu politikat kombëtare për 

përfshirjen sociale me platformën e BE-së 2020 për integrimin e romëve. Sistemi RomAlb për raportimin e të 

dhënave u përditësua dhe u integrua si pjesë e Planit të Veprimit, të cilët do të bëhen që të dy funksionalë pas 

miratimit të parashikuar nga Këshilli i Ministrave brenda vitit 2015. Vënia në zbatim e tij përfshinte përshtatjet 

e treguesve sipas planit të ri të veprimit, si dhe ndihmën përkatëse për trajnim dhe në fushën e IT-së për rreth 

112 zyrtarë nga institucionet e përfshira në nivel qendror dhe lokal.

Projekti është marrë në mënyrë konstante me zbutjen e rreziqeve dhe është vënë në zbatim dukë marrë në 

konsideratë eliminimin gradual të tyre. Puna intensive me OSHC-të rome dhe egjiptiane, konsiderimi (sa 

herë që ishte e përshtatshme) i përfshirjes së individëve të kualifikuar romë dhe egjiptianë në zbatimin e 

veprimtarive të projektit, transferimi i njohurive përkatësisht te qeverisja të vendore dhe OSHC-të rome dhe 

egjiptiane ishin të gjitha pjesë të përgatitjes për daljen.

Qeverisja vendore dhe FKK-të rome dhe egjiptiane në Korçë identifikuan dhe kërkuan ndërhyrje për një 

prioritet shtesë në infrastrukturë. Buxheti i projektit nën komponentin e infrastrukturës e kishte të mundur 

zbatimin e këtij prioriteti të ri duke e çuar kështu në 10 totalin e ndërhyrjeve të projektit në infrastrukturën 

e tre qarqeve. Për të garantuar qëndrueshmërinë e ndërhyrjeve të projektit dhe për t’iu përgjigjur situatës 

emergjente që u shkaktua nga përmbytjet në disa zona të caktuara (në Pogradec dhe Novoselë), u zbatuan 

volume shtesë të punëve civile.

Më tej, sipas vlerësimit të përbashkët të Shërbimit Social Shtetëror dhe grupit të projektit u zbatuan punë 

civile shtesë për të vënë në funksionim Qendrën Kombëtare Tranzitore të Emergjencave në Shtish-Tufinë.

Sipas PP4, monitorimi i vazhdueshëm nxori në pah nevojën për trajnim shtesë dhe pajisje për fermerët 

romë dhe egjiptianë dhe sipërmarrës të tjerë, për të garantuar tregtimin e suksesshëm të produkteve dhe 

shërbimeve të tyre. E gjithë kjo ndihmë vazhdoi me sukses deri në qershor 2015.

Sipas PP6, duke parë zgjatjen e afatit të projektit deri në fund të muajit qershor 2015, lindi nevoja për një 

aktivitet kulturor shtesë për të festuar Ditën Ndërkombëtare të Romëve. Për këtë qëllim, projekti organizoi 

një koncert me titull “Tingujt e diversitetit kulturor” me pjesëmarrjen e muzikantëve të rinj romë, të cilët 

interpretuan përkrah artistëve të mirënjohur. Pjesë e këtij aktiviteti ishte një grup fëmijësh romë që banonin në 

Qendrën Kombëtare Tranzitore të Emergjencave.

MËSIMET E NXJERRA

Përfshirja sociale e komuniteteve rome dhe egjiptiane shpesh nuk është parë si prioritet nga autoritetet 

vendore. Në disa raste, prioritete të rëndësishme kombëtare nuk janë respektuar dhe nuk kanë marrë vëmendje 

në nivel lokal. SSIREC ka punuar me qeverisjen vendore dhe qendrore dhe ka ndihmuar në lehtësimin e 

dialogut dhe nxjerrjen e mësimeve në të dy nivelet lidhur me çështjet e përfshirjes sociale që preknin grupin e 

synuar të projektit. Ndikimi i kësaj pune u vu re në përmirësimin e bashkëpunimit ndërmjet qeverisjes vendore 

dhe qendrore për veprimet e planifikimit dhe përgatitjes së buxhetit, të synuara për komunitetet rome dhe 

egjiptiane. Ata nisën të zbatonin dhe monitoronin politikat përkatëse që ndikonin jetët e romëve dhe egjiptiane 

në tre qarqet e mbuluara nga projekti.

Projektet me fokus përfshirjen sociale duhet të lehtësojnë bashkëpunimin ndërmjet njësive të ndryshme 

të qeverisëse. Këto projekte shërbejnë si një mënyrë e rëndësishme për të bashkuar njësi të qeverisjes 

në nivele të ndryshme. Projektet ofrojnë një dritare mundësie për të shtuar njohuritë e këtyre enteve për 

grupet e popullsisë në nevojë dhe çështjet me të cilat ata përballen. Grupet e synuara janë përjashtuar 

vazhdimisht nga pjesa tjetër e shoqërisë, kështu që ofruesit e shërbimeve dhe përgjegjësit për zbatimin 

i njohin pak traditat e tyre, kulturën, mentalitetin e tyre dhe çështjet specifike me të cilat ata përballen.

Ndërsa në këtë pikë të rrugëtimit të përfshirjes sociale projektet duhet të lehtësojnë bashkëpunimin e tyre 

dhe t’i ndihmojnë ata që ta njohin më mirë grupin e synuar, me kalimin e kohës njësitë e qeverisjes duhet 

të mbajnë përgjegjësi për mënyrën sesi ato bashkëpunojnë në interes të grupeve më vulnerabël të cilëve 

u shërbejnë dhe për mënyrën sesi zbatojnë politikat në lidhje me përfshirjen sociale.

Përmirësimi i infrastrukturës nëpërmjet planifikimit me pjesëmarrje shton njohuritë e romëve dhe egjiptianëve 

për rolin e institucioneve publike dhe i bën romët dhe egjiptianët më të vetëdijshëm për të drejtat e tyre dhe 

mënyrën e përdorimit të rrugëve të duhura për të kërkuar dhe për të marrë shërbime publike. Gjatë këtij 

procesi ata gjithashtu mësojnë sesi të bëhen pjesë e dialogëve për planifikim në të ardhmen. Janë pikërisht 

këto veprimtari që bëjnë që ata veprojnë si qytetarë dhe marrin pjesë në vendime që ndikojnë jetët e tyre.

Zhvillimi dhe harmonizimi i planeve për zhvillimin e komunitetit (PZHK) në çdo njësi vendore me prioritetet e 

përcaktuara në nivel kombëtar, si p.sh. Plani Kombëtar i Veprimit për Dekadën e Romëve, janë një kontribut i 

rëndësishëm i SSIREC. Po kështu, është edhe ndërgjegjësimi dhe qytetaria e treguar nga anëtarët e komunitetit 

rom dhe egjiptian, aktivistët dhe OSHC-të që janë angazhuar me institucionet publike për zhvillimin dhe 

zbatimin e planeve për zhvillimin e komunitetit.

Disa veprimtari specifike mund të ndihmojnë për të sjellë përmirësime, për të rritur vetëbesimin dhe 

për t’u dhënë njerëzve mundësi për të mësuar. Çelësi i angazhimit më afatgjatë dhe kyçi i suksesit 

qëndron në planet e përgatitura me kujdes, të negociuara dhe të miratuara ndërmjet grupeve dhe 

personave përgjegjës për zbatimin e tyre. Këto plane janë themeli i dialogut të vazhdueshëm dhe baza 

për advokimin e ardhshëm të grupeve të synuara për t’u garantuar atyre ofrimin e shërbimeve publike.

Lidhja e këtyre planeve me Planin Kombëtar të Veprimit për Përfshirjen e Romëve dhe Egjiptianëve është 

një tjetër hap drejt lidhjes së zhvillimit lokal me angazhimet kombëtare, kundrejt së cilave ato monitorohen 

dhe raportohen. SSIREC ka ndihmuar që të kuptohet se këto lidhje janë kyçe për vazhdimësinë e 

përpjekjeve për përfshirje sociale.

Pavarësisht faktit se nuk ka pasur asnjë angazhim formal të njësive të qeverisjes vendore për kontributin 

financiar të shprehur te Përshkrimi dhe Buxheti i veprimit, grupi i projektit ka nxitur qeverisjen vendore që 

të alokojë një kontribut financiar rreth 20% të të gjithë investimit të PPK-së që është bërë në territorin që 

është nën juridiksionin e tyre. Edhe pse pjesa më e madhe e qeverisjes vendore ka rënë dakord për të dhënë 

kontribut financiar për përfundimin e PPK-së, disa njësi të qeverisjes vendore nuk kishin mundësi që të 

kontribuonin financiarisht për shkak të kufizimeve serioze në buxhet. Për të korrigjuar këto kufizime, njësitë 

e qeverisjes vendore kanë kontribuar në natyrë për të përfunduar dhe për të vënë në zbatim ndërhyrjet në 

infrastrukturë. Ky është një tregues i gatishmërisë së tyre për të shërbyer dhe ofruar shërbime. Gjithashtu, kjo 

është një shenjë e ndryshimit që ka ndodhur në këto ente gjatë kohëzgjatjes së projektit

Përvoja e SSIREC u tregon të gjithë atyre që synojnë të merren me përfshirjen sociale se, ofruesit e 

shërbimeve përpiqen më shumë për të ofruar ato që nevojiten kur hapin zemrën dhe mendjen për të 

parë varfërinë dhe vuajtjet e grupeve të përjashtuara sociale. Ndërgjegjësimi për situatën e tyre dhe të 

kuptuarit se këto grupe janë të gatshme të bashkëpunojnë për të përmirësuar situatën e tyre, janë faktorë 

të rëndësishëm, që çojnë në angazhime dhe veprime. Ndaj, çelësi i suksesit është të mbështeten ofruesit 

e shërbimeve për të kuptuar se ndihma e tyre është e nevojshme dhe thelbësore për jetët e këtyre 

grupeve.

Gjetjet e raportit të vlerësimit të punësimit dhe sipërmarrjes theksonin se regjistrimi i veprimtarive ekonomike 

të sapokrijuara rome dhe egjiptiane në formën e një biznesi do të përbënte një barrierë për suksesin e tyre, 

veçanërisht për shkak të faktit që këto veprimtari nuk do t’i mbijetonin konkurrencës në fillim dhe barrës 

tatimore. Ky konsiderohej si rrezik i madh për romët dhe egjiptianët (tregtarët e vegjël dhe artizanët) duke 

qenë se ata do të humbnin ndihmën ekonomike dhe përfitimet që vijnë bashkë me të, duke i lënë ata pa 

mbështetjen minimale që u nevojitet. Duke marrë në konsideratë mësimet e nxjerra nga rekomandimet e 

vlerësimit, SSIREC rikonceptoi ndihmën e dhënë prej tij

Përpjekjet për të kuptuar rekomandimet e specialistëve dhe për ta mbajtur projektin të hapur për 

rikonceptim përbëjnë një mësim të mirë të nxjerrë nga SSIREC. Projektet e tjera të angazhuara me 

grupet e përjashtuara sociale duhet të shqyrtojnë me kujdes çfarë mund të funksionojë dhe çfarë jo, 

ndërkohë që planifikojnë ndërhyrjet e tyre për punësim dhe zhvillim ekonomik. Gjithashtu, ato duhet të 

jenë të gatshme që në ndërhyrjet e ardhshme të zbatojnë parimet “mos dëmto”.

Inkubimi i vetëpunësimit dhe i gjenerimit të të ardhurave ishte drejtimi i ri që mori ndërhyrja. Ai bazohej në 

frymën sipërmarrëse dhe përvojën e shkuar të romëve dhe egjiptianëve, e cila që në fillim konsiderohej si pikë 

e fortë.

Aftësimi i sipërmarrësve romë dhe egjiptianë për të zhvilluar bizneset e tyre në kushtet e inkubimit ishte 

një veprim i qëllimshëm i SSIREC për t’i ndihmuar ata që të punonin në kushte të veçanta që do t’i lejonin 

ata të zhvillonin idetë e tyre për biznes, të identifikonin segmentin e tregut që kishte nevojë për shërbimet 

dhe produktet e tyre, si dhe ta nisnin aktivitetin si të vegjël duke hyrë në treg me veprimtari të vogla për 

gjenerimin e të ardhurave si teste për zhvillimin e një biznesi më të madh më vonë. Kjo praktikë ka shërbyer 

për të aftësuar sipërmarrësit që të fitojnë besimin e nevojshëm dhe për të krijuar disa kushte paraprake që 

veprimtaritë e tyre më vonë të kalonin nga inkubimi në përballje me tregun.

Përpjekjet e projektit i ndihmuan ata që të përmirësojnë të ardhurat për familjet e tyre, ndërkohë që ata 

merrnin njohuri për tregun, fituan vetëbesim dhe kapërcyen barrierat e pranimit në treg. Kjo ndërhyrje ishte e 

rëndësishme për të krijuar një mjedis të favorshëm që këta sipërmarrës të rinj të kishin sukses.

Inkubimi i vetëpunësimit dhe gjenerimit të të ardhurave ishte një test në vetvete dhe u krye bashkë me 

ndërhyrje të tjera tradicionale paraprake, si ofrimi i formimit profesional, regjistrimi në zyrat e punësimit, të 

nxënit në punë nëpërmjet skemave të subvencionuara të punësimit, etj. Por duke qenë se masat tradicionale 

nuk kishin dhënë efektin e dëshiruar, testimi i mundësive të reja u pa si i detyrueshëm.

SSIREC shërben si shembull për projektet e tjera që të përshtatin ndërhyrjet sipas nevojave dhe kushteve 

të grupit të synuar. Kjo ndërhyrje ka, si fillim, disa histori suksesi për të ndarë, por ka disa fusha të tjera 

që ndikojnë në suksesin përfundimtar. Ndërhyrja duhet të ndiqet dhe suksesi i saj të vlerësohet një vit 

pas mbylljes së programit SSIREC, dhe duhet të identifikohen qartë edhe varësitë e tjera. Projektet e 

tjera dhe hartuesit e politikave që merren me punësimin dhe zhvillimin ekonomik të grupeve sociale të 

përjashtuara do të përfitonin shumë nga ky vlerësim.

Modeli i SSIREC do të ishte i vlefshëm për shërbimet e punësimit që të merrnin në konsideratë 

përshtatjen e programeve të tyre sipas profilit dhe potencialit të punëkërkuesve dhe sipërmarrësve romë 

dhe egjiptianë, duke lehtësuar kështu (në mënyrë të rregullt dhe të qëndrueshme) aksesin e tyre në 

tregun e punës. 

Fokusimi vetëm te cenueshmëria dhe mosdiskriminimi i romëve dhe egjiptianëve shpesh rrit stigmën dhe 

margjinalizimin e këtyre komuniteteve. Si përgjigje, projekti u fokusua më tepër në promovimin e modeleve 

pozitive dhe vlerësimin e identiteteve rome dhe egjiptiane, të cilat kanë kontribuar në uljen e stereotipeve dhe 

rritjen e pranimit dhe përfshirjes. Portretizimi i një imazhi tjetër për romët dhe egjiptianët nëpërmjet organizimit 

të aktiviteteve social-ndërkulturore, si dhe përcjellja e mesazheve të përbashkëta nga qytetarë model romë 

dhe egjiptianë dhe Ambasadorët e Vullnetit të Mirë për Diversitetin Kulturor ka kontribuar për një ndërgjegjësim 

më të madh të publikut dhe pranimin e identiteteve rome dhe egjiptiane nga pjesa tjetër e shoqërisë.



56  RAPORT PËRFUNDIMTAR  Korrik 2012 - Qershor 2015

Mësimet e nxjerra nga SSIREC tregojnë se ndërhyrjet që ndikojnë në grupet sociale të përjashtuara 

mund të përkeqësojnë etiketimin e këtyre grupeve. Për rrjedhojë, vëmendje e veçantë duhet t’i kushtohet 

terminologjisë që përdoret jo vetëm nga projektet e tjera, por edhe nga të gjithë ata që me punën e tyre 

kontribuojnë në përfshirjen sociale.

Një mësim tjetër i rëndësishëm i nxjerrë nga SSIREC është se grupe të synuara duhet të jenë edhe 

grupet e përjashtuara sociale, edhe shoqëria e gjerë, me qëllim që të vendosin ura lidhëse mes tyre, 

të cilat do të çonin në ndërveprime, bashkëpunim dhe si përfundim në përfshirje sociale. Si grupet e 

përjashtuara, ashtu edhe shoqëria e gjerë kanë perceptimet e tyre, të cilat duhet të trajtohen në mënyra 

kreative. Modelet që u përdorën nga SSIREC funksionuan dhe mund të përdoren edhe nga të tjerë në 

të ardhmen.

Përfshirja e individëve të kualifikuar romë dhe egjiptianë në administratën publike dhe si pjesë e agjencive 

profesionale lokale ka lidhur më shumë komunitetet përkatëse me ofruesit e shërbimeve. Në këtë drejtim, 

projekti i ka nxitur të sapodiplomuarit romë dhe egjiptianë dhe punëtorët me përvojë dhe me aftësi të ulëta që 

të bëhen pjesë e grupeve të ndryshme për ofrimin e shërbimeve (në administratën publike, në organizatat e 

shoqërisë civile dhe në kompani private) në të tria qarqet. Kjo qasje bëri që komunitetet rome dhe egjiptiane 

të siguronin më tepër të ardhura për jetesën e tyre, duke pasqyruar kështu një dimension tjetër të përfshirjes 

sociale në vend. Ende ka shumë rrugë për të bërë, por lëvizja ka filluar dhe është e vështirë ta ndalosh.

Përvoja nga SSIREC ndihmon në nxjerrjen e mësimit se përfshirja sociale mund të lehtësohet edhe duke 

krijuar mundësi që romët dhe egjiptianët të bëhen pjesë e administratës publike dhe në këtë mënyrë të 

ndikojnë në politika, praktika dhe ofrimin e shërbimeve. Këto përpjekje do t’i krijojnë hapësirë nëpunësve 

civilë nga cilido grup i popullsisë që të njohin njëri-tjetrin, kulturën, traditën, vlerat e tyre dhe së bashku 

të mësojnë të ofrojnë shërbime në mënyrë jodiskriminuese. Kjo praktikë duhet të vazhdojë në mënyrë që 

të ketë përfshirje sociale.

PARTNERËT, BASHKËPUNIMI DHE VIZIBILITETI

Partnerët, bashkëveprimi, bashkëpunimi dhe koordinimi

Gjatë kohëzgjatjes së projektit SSIREC ka pasur bashkëpunim, bashkëveprim dhe koordinim të vazhdueshëm 

për zbatimin e veprimtarive të projektit. Organizatat partnere dhe institucionet përgjegjëse që kanë si objektiv 

të tyrin romët dhe egjiptianët dhe përfshirjen e tyre sociale, janë mbledhur bashkërisht. Kompleksiteti i 

çështjeve të hasura dhe të trajtuara ka qenë i tillë që grupi i projektit nuk mund t’i trajtonte i vetëm. Gjithashtu, 

për të shtuar përpjekjet, për të mësuar, për të përmirësuar dhe për të garantuar që praktika do të vazhdonte 

pas përfundimit të projektit SSIREC, lindi nevoja që përpjekjeve t’u bashkoheshin edhe partnerë të tjerë. 

Stafi i SSIREC ka shërbyer si ndërmjetës për të bërë të mundur që këto organizata, grupe sociale, entitete 

dhe institucione të tjera të krijonin lidhjet e nevojshme sociale që nevojiteshin për të krijuar një lëvizje për 

përfshirjen sociale të romëve dhe egjiptianëve në vend.

Në këtë drejtim, projekti ka bashkëpunuar rregullisht me aksionet e tjera të financuara nga BE-ja, duke 

përfshirë praktikat më të mira për integrimin e romëve (BPRI) të OSBE/ODIHR; projektet e Këshillit të Evropës 

për ndërmjetësuesit romë, dhe arsimi përfshirës dhe mbrojtja e minoriteteve, si dhe projekte të tjera më të 

vogla të zbatuara nga OSHC-të lokale (p.sh. Fondacioni “Ndihmë për Fëmijët”, SHKEJ dhe Qendra Rinore 

në Vlorë).

Gjithashtu projekti ka bashkëpunuar me ofrues lokalë të shërbimeve profesionale, si Auleda dhe Instituti 

MedAlb, për të ofruar formim në punë dhe shërbime sipërmarrëse për punëkërkuesit romë/egjiptianë, 

sipërmarrësit potencialë dhe fermeret gra. Kjo është bërë me qëllimin për të vendosur lidhje ndërmjet këtyre 

subjekteve dhe anëtarëve të komunitetit, aktivistëve, grupeve sociale dhe OSHC-ve në komunitetet rome dhe 

egjiptiane. Pikërisht nëpërmjet këtyre lidhjeve, rrjeteve dhe marrëdhënieve të vendosura, sipërmarrësit romë 

dhe egjiptianë do të vazhdojnë të fuqizojnë veprimtaritë e tyre të vogla për gjenerimin e të ardhurave dhe do të 

marrin informacione dhe mbështetje për mënyrën më të mirë për të hyrë në treg brenda vendit. Rrjedhimisht, 

përfitimet nga projekti do të vazhdojnë të ekzistojnë edhe pas përfundimit të projektit SSIREC. Auleda 

menaxhon një fond garancie që mund të ndihmojë individët e suksesshëm romë dhe egjiptianë që të kenë 

akses në mikrokredi për veprimtaritë e gjenerimit të të ardhurave pas mbylljes së SSIREC. Po ashtu, MedAlb 

ofron rregullisht asistencë për bujqësinë dhe kultivimin e bimëve mjekësore, që mund të sjellin përfitime për 

fermeret e suksesshme rome dhe egjiptiane, pas mbështetjes që ato kanë marrë nga SSIREC.

Vendosja e partneritetit me ofruesit lokalë të shërbimeve profesionale është mbështetur në ekspertizën 

përkatëse që këto subjekte kanë ofruar në nivel lokal dhe në potencialin e tyre për bashkëpunim në të ardhmen 

me pjesëmarrësit e projektit, grupet sociale dhe OSHC-të rome dhe egjiptiane, për të ruajtur vazhdimësinë e 

ndikimit të projektit përtej kohëzgjatjes së tij.

Projekti ka treguar ndjeshmëri ndaj rasteve të përsëritura të dëbimit të familjeve rome. Pikërisht nën këtë 

trysni dhe në rast urgjence, projekti mori përsipër një rol të rëndësishëm dhe ofroi këshilla dhe asistencë 

teknike për MMSR-në (dhe ish-MPÇSSHB) për të ngritur dhe për të vënë në funksionim Qendrën Kombëtare 

Tranzitore të Emergjencave në Shtish-Tufinë. Projekti SSIREC i sugjeroi MMSR-së masa afatmesme dhe 

afatgjata për integrimin e familjeve rome përkatëse. Kjo marrëdhënie ishte e rëndësishme si për SSIREC, edhe 

për MMSR-në dhe konsultimet vazhduan gjatë kohëzgjatjes së projektit duke pasur efekt zinxhir në rezultatet 

e punës së SSIREC dhe të MMSR-së.

MONITORIMI DHE KONTROLLI

Zbatimi i veprimtarive të projektit është monitoruar nëpërmjet mënyrave të ndryshme:

- Kontaktet e rregullta të drejtuesve të projektit me përfaqësues të Delegacionit të BE-së.

- Pesë takimet e Komitetit të Menaxhimit të Projektit.

- Vizita në terren nga një monitorues i jashtëm i Delegacionit të BE-së së bashku me takimet përkatëse dhe 

takimet pasuese.

- Dy misione ROM (monitorim i orientuar drejt rezultateve) të menaxhuara nga Delegacioni i BE-së me vizita 

në terren.

Projekti përgatiti një strategji largimi gradual që parashtronte qartësisht zbutjen e rrezikut dhe shërbeu si 

dokument udhëzues për të garantuar qëndrueshmërinë e rezultateve të arritura. Strategjia e largimit fokusohej 

në qëndrueshmërinë, përshkallëzimin dhe replikimin e ndërhyrjeve të ndryshme të kryera dhe/ose të modeluara 

nga projekti54.

Transferimi i njohurive, ngritja e kapaciteteve dhe vendosja e lidhjeve ndërmjet aktorëve të ndryshëm që 

merrnin pjesë në projekt pati rëndësi kyçe për strategjinë e largimit gradual. Për këtë strategji kontribuuan 

edhe udhëzimet, manualet dhe të gjitha materialet e tjera të publikuara nëpërmjet projektit. Këto dokumente 

ofrojnë dokumentacionin e nevojshëm dhe materialet e referimit që mund të përdoren nga pjesëmarrësit në 

projekt në të ardhmen, kur të mungojë mbështetja nga SSIREC. Nga ana tjetër, lidhjet dhe marrëdhëniet e 

vendosura gjatë kohëzgjatjes së SSIREC ndërmjet aktorëve të ndryshëm i kanë mundësuar pjesëmarrësve në 

projekt që të lidheshin sërish dhe të bashkëpunonin pa qenë nevoja e një ndërmjetësuesi të tillë si SSIREC. 

Janë vendosur kushtet e rëndësishme paraprake që këto marrëdhënie bashkëpunimi të zbatojnë planet e 

veprimit në të ardhmen, të vazhdojë dialogu, të monitorojnë dhe të raportojnë për progresin e punës që do të 

bëhet për integrimin social në vend.

Në periudhën qershor-korrik 2015, projekti u vlerësua nga një grup ekspertësh ndërkombëtarë dhe vendas. 

Procesi i vlerësimit shërbeu për të mbledhur informacione për veprimtaritë dhe rezultatet e projektit nëpërmjet 

të gjitha raporteve dhe dokumenteve të projektit, nëpërmjet vizitave në terren në zonat e ndërhyrjes, 

intervistave dhe grupeve të synuara të përfituesve, takimeve me përfaqësuesit e qeverisjes vendore dhe 

qendrore dhe OSHC-të e përfshira. Grupi i vlerësimit analizoi rëndësinë e ndërhyrjeve, efikasitetin, ndikimin 

dhe qëndrueshmërinë e tyre. Vlerësimi konfirmoi kontributin e rëndësishëm të veprimtarive të projektit për 

të ngushtuar hendekun institucional në trajtimin e përfshirjes sociale të komuniteteve rome dhe egjiptiane 

në disa fusha, si planifikimi me pjesëmarrje dhe fuqizimi i shoqërisë civile, duke theksuar se angazhimi i 

vazhdueshëm i të gjitha palëve të përfshira është çelësi i suksesit drejt garantimit të qëndrueshmërisë, në 

veçanti në lidhje me nxitjen e punësimit dhe gjenerimin e të ardhurave55.

54 Shih shtojcën 7 Strategjia e mbylljes graduale të projektit;
55 Shih shtojcën 8 Raporti i Vlerësimit të Projektit

SHTOJCAT

I. Menaxhimi i projektit:

1.1 Raporti financiar korrik 2012 - qershor 2015

1.2 Matrica “Progresi kundrejt Objektivave”, korrik 2012 - qershor 2015

1.3 Plani i punës për periudhën korrik 2012 - qershor 2015

1.4 Takimet e Komitetit të Menaxhimit të Projektit (pesë) korrik 2012 - shkurt 2015

1. Procesverbalet (En);

2. Axhenda (En);

3. Prezantimi (En)

II. Raportet teknike, studimet sipas PP-ve
PP2: Planifikimi me pjesëmarrje dhe zhvillimi i infrastrukturës

2  Tre profile qarku për Korçën, Beratin dhe Vlorën

2.1 Raporti i nisjes për SSIREC 2012

2.2 Veprimtaritë për mobilizimin e komunitetit dhe vetëndihmën në të tria qarqet

2.3 Termat e referencës për Grupin Teknik për Çështjet Rome (GTÇR)

2.4  Raportet për seminaret lokale

2.5  Memorandumet e Mirëkuptimit me njësitë e qeverisjes vendore në të tria qarqet

 (1) Bashkia Korçë 

  (2) Bashkia Pogradec 

  (3) Komuna Starovë 

  (4) Bashkia Berat 

  (5) Këshilli i Qarkut Berat 

  (6) Komuna Otllak 

  (7) Bashkia Vlorë 

  (8) Komuna Novoselë

  (9) Komuna Shushicë 

  (10) Këshilli i Qarkut Vlorë 

2.6  Raporti përfundimtar për përgatitjen e planeve të zhvillimit të komunitetit

2.7  Planet e zhvillimit të komunitetit për të tria qarqet

2.8  Manuali për planifikimin me pjesëmarrje dhe përgatitjen e buxhetit për qeverisjen vendore

2.9  Udhëzimet operacionale për qendrat komunitare ndërkulturore

2.10 Fishat e projektit për projektet infrastrukturore prioritare

  (1) Kopshti dhe biblioteka e shkollës në Novoselë

 (2) Kopshti - qendra shëndetësore - qendra komunitare ndërkulturore në Berat

  (3) Qendra komunitare ndërkulturore dhe terreni sportiv në Korçë

  (4) Qendra komunitare ndërkulturore në Pogradec

  (5) Rehabilitimi i rrugës në Shushicë

  (6) Rehabilitimi i rrugës në Otllak

 (7) Rehabilitimi i rrugës në lagjen Partizani, Vlorë

  (8) Rehabilitimi i rrugës në Pogradec

  (9) Rehabilitimi i Qendrës Kombëtare Tranzitore për Emergjencat

  (10) Rehabilitimi i sheshit të lagjes në Korçë

  (11) Fotografitë përpara dhe pas ndërhyrjes

2.11  Paketa për miratimin dhe funksionimin e Qendrës Tranzitore të Emergjencave

PP 3: Kapacitetet e OSHC-ve rome/egjiptiane

3.1  Raport vlerësimi për kapacitetet dhe nevojat për trajnim të OSHC-ve rome dhe egjiptiane

3.2  Raport për programin e trajnimit të ofruar për OSHC-të rome dhe egjiptiane

3.3  Modulet e trajnimit të përshtatura dhe të përdorura nga OSHC-të rome dhe egjiptiane

3.4  Paketat për tre ftesat për propozime

  (1) Ftesa për propozim dhe udhëzimet (SQ)

 (2) Formular aplikimi (SQ)

 (3) Formular për buxhetin (SQ)

 (4) Vetëdeklarim për përkatësinë në komunitetet rome/egjiptiane 

 (5) Deklaratë partneriteti

 (a, b, c) Raporte për përzgjedhjen 

 (a, b, c) Përmbledhje e aplikimeve

3.5  Tetëmbëdhjetë raportet përfundimtare të OSHC-ve

3.6  Raporti për monitorimin dhe trajnimin e OSHC-ve

PP 4: Nxitja e punësimit dhe sipërmarrjes

4.1  Vlerësimi i punësimit dhe sipërmarrjes për komunitetet rome dhe egjiptiane

4.2  Raportet e veprimtarive për seminaret rajonale për punësimin e romëve dhe egjiptianëve

  (1) Raporti për Vlorën;

  (2) Raporti për Beratin;

  (3) Raporti për Korçën;

4.3  Broshurë për artizanët romë dhe egjiptianë;

4.4  Raport për trajnimin e artizanëve romë/egjiptianë, Korçë;

  (1) Raport për trajnimin 

  (2) Axhenda

  (3) Prezantimi

4.5  Manual për njëqind ide novatore për vetëpunësim

4.6  Baza e të dhënave për përfituesit nga PP4;

4.7  Raportet përfundimtare të Auleda-s dhe MedAlb

4.8  Broshurë për “Inkubimin e veprimtarive për gjenerim të ardhurash për grupet në nevojë”

4.9  Raport për panairin e punës të organizuar në Korçë

PP 5: Mbështetja për zbatimin e Planit Kombëtar të Veprimit për Dekadën e Përfshirjes së Romëve

5.1  Draft i Planit të Veprimit për integrimin e romëve dhe egjiptianëve

5.2  Raport për trajnimet për RomAlb

5.3  Paketa për të drejtën e mbrojtjes nga diskriminimi, e përgatitur nga KMD

5.4  Plani për shtrirjen e shërbimeve në komunitet

5.5  Ndryshimet ligjore për strehimin social, transferimin e vendbanimit dhe ndihmës ekonomike, të  

 propozuara nga Avokati i Popullit

PP 6: Vizibiliteti dhe komunikimi

6.1  Strategjia e Komunikimit e SSIREC

6.2  Kopje të tre dokumentarëve për romët/egjiptianët

 (1) Të barabartë në diversitet

 (2) Kur ëndrrat bëhen realitet

 (3) Një hap drejt përfshirjes sociale

6.3  Manual për raportimin në lidhje me diversitetin kulturor

6.4  Broshura informuese, fakte të shpejta dhe artikuj promocionalë

6.5  Histori suksesi të individëve romë dhe egjiptianë në media

6.6  Raporti për evenimentin për mbylljen e veprimit

7  Strategjia e mbylljes graduale të projektit

8  Raporti i Vlerësimit të Projektit

